
Dîplomasî, rêgezekî bingehîn ji rêgezên zanista siyasî ye. Bikaranîna 
dîplomasîyê jî ji destpêka barbanga dîrokê ve, ji alîyê mirovan ve 
hatiye kirin. Lê bi dirêjahîya dîrokê, dîplomasî demeka dirêj hate 
qutkirin û tenê di serdema nûjen da piştî derketina şandeyên 
dîplomasî yên domdar, xebatên dîplomasî hatin berdewamkirin û 
birêxistinkirin. Destpêkê, nûnertîya dîplomatîk di navbera dewletên 
Ewropayê da bi hev hatin guhartin û piştra derbasî dewletên cîhanê 
bûn.  Piştî ku ev zanist bi tevahîya têkilîyên xwe hate rûniştandin, 
kesên peywendîdar, xwendevan û sazîyên dewletan û împratorîyan 
li rêgezên ku hemû alî pê pabend bin, gerîyan.  Bi gotineka din, hate 
lihevkirin ku"Dîplomasî" wekî têkilîyeka ku bingeha xwe heye û bi 
rêya qanûn û rêgezan tê parastin û çênabe ku tu alîyek binpê bike 
an jî derbas bike.  

Her wiha, hin kes hene ku "dîplomasî"yê wekî huner û rêbazekî 
danûstandinê di navbera dewletan da, an jî peywendîyên li ser asta 
kesayetan di  civakê da jî, pênase dikin. Di heman demê da, 
dîplomasî wekî têkilîyên birêxistinkirî ên di navbera dewletan da û 
hunera birêvebirina karûbarên dewletan û hunera pêkanîn û 
serkeftina siyaseta dewletê ya derve ye. Li ser vî esasî, êdî dîplomasî 
di qada siyaseta derve da, bû yekem gava ku divê were avêtin, ji ber 
ku ew bi rêya dîplomasî dewlet siyasetên xwe yên derve û têkilîyên 
xwe bi alî û hêzên siyasî yên din ra, pêk tînin. Her wiha, dîplomasî 
wekî xebata nûnertî û danûstandina ku di navbera dewletan da, di 
çarçoveya têkilîyên navdewletî da, pêk tê. Dîplomasîya ku rêbazên 
din ên siyaseta derve wekî hêza leşkerî û alavên aborî destekê didin 
wê, wekî dîplomasîya çalak tê binavkirin. Em ê hewl bidin ku di vê 
lêkolînê da, behsa girîngtirîn bingehên dîplomasîyê û bingeha 
xebata dîplomasîyê bikin  



Yekem: Pênaseya dîplomasîyê, bingeha etîmolojîk û têgeh: 

Berîya her tiştî girîng e ku mirov pênase bike ku "dîplomasî" 
peyveka yûnanî ye û ji peyva (dîplom) hatiye wergirtin, wateya xwe 
jî tewandî ye. Berê hemû pasaportên rêwîtîyê, ruxsetên çûyîn û 
hatinê, belgeyên rêwîyan û kelûpelên li ser rêyên Împaratorîya 
Romayê, bi pelên maden ên ku her du aliyên wê wekî hev bûn, 
dihatin mohrkirin. Navê bilêtên çûn û hatinê jî "dîplomat" bû. 
Piştra, peyva  "dîploma"yê berfireh bû û belgeyên fermî yên ne 
maden ên ku hepvyeman bi kom an jî qebîleyên biyanî ra girte nava 
xwe. Her wiha, peyva "dîploma"yê bi wateya belgeyên fermî ji 
kesên ku tên welatê romanan tê dayîn, hate pênasekirin û bi wan 
belgeyan destûr ji wan ra tê dayîn ku derbas bibin û lênêrîneka 
taybet ji bo wan kesan heye. Piştra, ev têgeh derbasî zimanê latinî 
bû û bi wateya bawernameya fermî yan jî belgeya ku di nava xwe da 
sifeta nûner û erka wî û pêşnyazên hakim bi armanca ku pêşkêş bike 
û başkirina pêşwazîkirina wî an jî hêsankirina veguhastina wî di 
navbera herêmên cûda da, hate bikaranîn. Ev bawername an jî 
belge, ji kaxez an jî parçeyeka ji hesin (ku navê wê dîploma bû) pêk 
dihat(1). 

Piştra, "wateya vê peyvê hîna berfirehtir bû û hemû kaxez û 
belgeyên fermî yên ku hevpeymanên Împaratorîya Romayê bi civak 
û qebîleyên biyanî ra îmze dikirin, girtin nava xwe. Piştî ku hejmara 
wan hevpeyman û girêbestan zêde bûn, pêwîstî çêbû ku dosyayên 
taybet bi wan were çêkirin , birêxistinkirin û parastin. Bi vê yekê ra 
jî, karmendên pispor ku erka wan dabeşkirin û arşîvkirina belgeyan 
bû, derketin holê û îro jî ew wekî arşîvger têne naskirin. Her wiha, 
hin lêkolîneran girîngî dane xwendina wê, lewra dîplomasî tê wateya  
qeydkirina belgeyên fermî û lêkolîna wê û navê wê jî bû (res 
diplomatica), ev wate jî neguhirî tevî pêşketinên ku di serdema 
navîn da pêk hatin. Ji ber vê yekê jî dîplomasî wekî lêkolîna 
belgeyên kevn ên têkildarî têkilîyên navdewletî, ma" (2). 

Zanyar Henan Exmîs jî di pirtûka xwe ya bi navê (Dîroka 
dîplomasîyê) da, gelek pênaseyên kurt ji bo dîplomasîyê derxist holê 
û dibêjin: "Pênaseya Muawîya Bin Ebî Sifyan wiha ye: "Eger di 

navbera min û xelkê da mûyek hebê, ez qut nakim. Eger wan sist 
kir, ez ê bişidînim û eger şidandin, ez ê sist bikim". Pênaseya Ernest 
Sato: "Dîplomasî tê wateya bikaranîna jîrbûn û başbûnê di 
birêvebirina têkilîyên fermî yên di navbera hikûmetên dewletên 
serbixwe da". Pênaseya Charles Calvo: "Dîplomasî ew zanista 
têkilîyên heyî yên di navbera dewletan da li ser esasê berjewendîyên 
hevbeş û rêgezên qanûnên navdewletî û bendên hevpeymanan û 
zanîna rêgezên ku derdikevin. Her wiha, ew zanista têkilîyan an jî 
hunera danûstandinê an jî hunera birêvebirinê û fermandayînê ye". 
Pênaseya Harold Nicholson: "Dîplomasî birêvebirina têkilîyên 
navdewletî bi rêya danûstandinan an jî bi rêya çareserkirin û 
birêvebirina van têkilîyan bi rêya bayloz û nûnerên dîplomatîk. Ew 
kar û hunera dîplomatîkan e". Pênaseya Ednan Elbekrî: "Dîplomasî 
ew xebata siyasî ye ku dewlet bi rêya wê siyaseta xwe ya derve bi 
danûstandina bi dewlet û kesayetên navdewletî yên din ra û 
birêvebirina têkilîyên fermî di navbera wan da, di çarçoveya sîstema 
navdewletî da, pêk tîne". Pênaseya Mamon Elhemewî: "Dîplomasî 
bikaranîna piratîk ji bo hêsankirina karûbarên dewletê yên derve ye 
û ew jî zanist û hunera zanistê ye û pêwîstîya wê bi lêkolînên kûr ên 
têkilîyên heyî ên di navbera dewletan da û berjewendîyên hevbeş û 
yên ku dîroka wan hatiye bilêvkirin û li gorî belgeyên navdewletî 
hatiye belgekirin di berê û niha da. Her wiha ew huner e, ji ber ku 
xwe dispêre behreyên taybet ên wekî xweşaxaftin, zana û hêza wî ya 
têpinîyê" (3). 

Her wiha, dîplomasî li gorî têgihaştina Fransayê, tê wateya "nûner", 
ango rêkirina kesekî bi erkeka taybet. Her wiha, peyva bayloz jî 
dihat wateya girêdayî alîyekî an jî xizmetkar û ev nasnav jî tenê ji bo 
nûnerên padîşahan tê gotin. Di zimanê erebî da jî, bikaranîna peyva 
(daxwazeka nivîskî) ji bo belgeyên ku desthildaran di nav hev da bi 
kar dianî dihate gotin û xwedîyê xwe jî,  xwedî taybetmendîyên 
parastin û ewlekarîyê bûn. Peyva baylozxane jî li gel ereban bi 
wateya name dihate bikaranîn, ango bi armanca danûstnandinê 
berê xwe didin nava xelkê. Her wiha, peyva baylozxane jî ji peyva 
rêwîtîyê hatiye, an jî (şandina kesekî nava xelkê ji bo lihevkirinê). 
Peyva bayloz jî tê wateya mêrê ku di nava xelkê da digire, ji bo 
lihevanînê. Piştre jî, têgihaştina dîplomasîyê berfirehtir bû û gelek 

wate dan wekî: Pîşe, danûstandin, hîlekar û jîrbûn û siyaseta derve" 

(4). 

Lê dîplomasî di wateya xwe ya nûjen da, tê wateya "Komek ji 
têgihaştin, rêgez, bergirî, merasîm, sazî û rêgezên navdewletî yên ku 
têkilîyên di navbera dewlet û birêxistinên navdewletî û nûnerên 
dîplomatîk birêxistin dikin. Armanc ji vê yekê jî xizmetkirina 
berjewenîdyên bilind (ewlekarî û aborî) û siyasetên giştî û 
belgekirina di navbera berjewendîyên dewletan bi rêya peywendîyan 
û pevguhartin û bergirîyên danûstnadinên siyasî û pêkanîna 
hevpeymanên navdewletî. Dîplomasî jî wekî rêgezekî sereke ji 
rêgezên pêkanîna armancên siyaseta derve, da ku bandorê li dewlet 
û komên derve bike bi armanca ku wan ber bi xwe ve bîne û 
piştgirîyê ji wan bigire, bi rêbazên qebûlkirin û exalqî yan jî bi 
rêbazên tirsandina neeşkere û neexlaqî, destekê ji wan bigire. Her 
wiha, ragihandina agahîyan ji hikûmetan ra û danûstandina pê ra, tê 
wateya dîplomasîyê, da ku têkilîyên di navbera dewletan xort bike û 
di qadên cûda da bi pêş bixe û parastina berjewendî û kesayetên xwe 
yên li derve û nûnertîya hikûmetan di boneyan û bûyeran da. Di 
heman demê da, komkirina hemû agahîyan li bara dewletan û 
komên derve û nirxandina helwestên hikûmetan li bara dozên heyî 
an jî, pêşbînikirina refleksên li bara siyasetan an jî helwestên 
paşerojê" (5).  

Li ser esasê pênaseyên dîplomasîyê yên borî, em dikarin dîplomasîyê 
wiha pênase bikin: "Ew komek rêgez û qanûnên navdewletî, bergirî, 
merasîm û awayên ku girîngiyê dide birêxistinkirina têkilîyên di 
navbera kesayetên qanûna navdewletî da ye, ango dewlet û 
birêxistinên navdewletî û nûnerên dîplomatîk û pêwîst e mafên 
wan, erk û takemaf û şertûmercên wan, erkên wan ên sereke ne. 

Her wiha, bingeha ku xwe dispêrin wê pêkanîna qanûnên 
navdewletî û pirensîpên wê ne. Di heman demê da, dîplomasî zanist 
û hunereka birêxistinkirin û birêvebirina têkilîyên navdewletî ye û 
nûnertîya hikûmet û parastina berjewendîyên dewletê yên niştimanî 

li hikûmetên welatekî biyanî. Ev yek jî ji alîyê nûnerên dîplomatîk bi 
rêya danûstandinan pêk tê" (6). 

Her wiha, em dikarin bibêjin ku dîplomasî ew rêgezên navdewletî 
yên birêxistinkirî û bergirîyên ku girîngîyê didin birêxistinkirina 
têkilî, peywendî û hevpeymanên di navbera yekîneyên siyasetê yên 
navdewletî da. Ev rêgez jî wekî qanûn ku divê her alî pêk bîne û 
dewlet jî berpirsê pêkanîna wê ye û birêxistinkirina wê li pêşîya 
civaka navdewletî ye. Di heman demê da, dîplomasî zanistek e ku 
şandina şandayan, konsolosxane, baylozxane û karûbarên wan 
birêxistin dike û vê yekê jî li gorî qanûna navdewletî ku her kesî li 
ser hev kiriye, pêk tine.  

 

- Duyem: Têgihaştinên dîplomasîyê: 

Di dema me ya niha da, gelek têgihaştinên dîplomasîyê hene û ev 
têgihaştin di çarçoveya xebata "dîplomasîyê" da ne û rûyên ku pê 
dîplomasî derdikve û naveroka di hundirê wê da ye. Lewra, 
dîplomasî wekî têgihaştin ji bo vê yekê tê bikaranîn; "A- Nîşaneya 
wateyeka serenasera ye, ku ev wate jî hemû wateyên siyasî digire 
nava xwe û wateya wê ya di alîyê teşeyî ya di piratîkê da derdikeve 
holê. Bikaranîna dîplomasîyê bi vê wateyê, ji bo nîşana li ser kesekî 
di nava xelkê da bi xweşaxaftin û jîrbûnê tê naskirin û dikare 
pirsgirêkên zehmet çareser bike an jî bi awayekî jîr ji wan 
pirsgirêkan derkeve. Lewra ji wî kesî ra tê gotin: Ew di axaftin û 
kiryarên xwe da dîplomasî ye û mebest jê ku ew di danûstandinên bi 
kesên din ra, jêhatî ye. B- Nîşaneya li ser siyaseta derve ya welat e. 
Bo nimûne, dîplomasîya Amerîkayê li Rojhilata Navîn, an jî 
dîplomasîya Rûsyayê li Asya an jî dîplomasîya Fransayê li Afrîkayê.  
Ji vê yekê rêgez û bingehên ku siyaseta derve ya welat li ser 
tevdigere û rêbazên tevgerkirinê ji bo pêkanîna armancê, tê 
fêmkirin. Lê divê, di navbera dîplomasî û siyaseta derve da, were 
cûdakirin. Di vê çarçoveyê da, dîplomasî tenê amûra pêkanîna 
siyaseta derve ye û wekî nîşaneyekê ji têkilîyên derve an jî ji yê 

dîplomasî ra ye. C- Nîşaneya li ser zanîna têkilîyên navdewletî û 
berjewendîyên her dewletekê û hevpeyman û girêbestên ku 

                                                           

(
6
ثامر كامل محمد: الدبلوماسية المعاصرة واستراتيجية إدارة فن المفاوضات. دار المسيرة للطبع والنشر. عمان، الأردن. الطبعة  (

  .21. ص 2000الأولى 



têkilîyên di navbera dewletan da organîze dikin. D- Nîşaneya wekî 
madeyeka perwerdehîyê ya ku vî navî radike an jî li ser qada ku 
lêkolînên girêdayî bikaranîna siyaseta derve tên kirin û çawanî û 
rêbazên vê bikaranînê. Di encamê da, tê wateya akademîk. H-
Nîşaneya li ser komek ji çalakîyên siyasî yên cihêreng ku kesayetên 
peywendîdar ku hikûmet wan perwerde dike da ku van erkan li 
dervayî sînorê welatê xwe pêk bînin, wekî bayloz, nûner û şandeyên 
ku erka pêkanîna siyaseta derve têne erkdarkirin. W- Nîşaneya li ser 
sazîyeka bi hemû endamên xwe ku di vê qadê da kar dikin. Bo 
nimûne "Ez beşdarî şahîya dîplomatîk a Urdunê bûm" ango kesên 
ku di qada dîplomasî ya Urdunê da, an jî di Desteya Dîplomasî ya 
Urdunê da kar dikin. Z- Tê wateya danûstandin, rêbaz û rêbazên 
pêkanîna van danûstandinan. Bo nimûne, tê gotin ev pirsgirêk divê 
bi awayekî dîplomasî were çareserkirin". 7 

Dîplomasî wekî qadeka berfireh û di çarçoveya pênaseyên ku me 
anîn ziman da, bi gelek têgihaştinên din ra wekî siyaseta derve û 
stratejî û qanûna navdewletî ra, girêdayî ye. Li vir, girîng e ku 
kurtehevgirtina di navbera dîplomasî an jî "têkilîyên wê" bi branş û 
şaxên ku me behsê kirine, were gotin.  

1- Dîplomasî û siyaseta derve: Gelek kes dibêjin ku dîplomasî û 
siyaseta derve heman tişt e û vê nêrîna xwe jî dispêrin wê yekê, ku 
dîplomasî siyaseta derve xêz dike û bi hevkarîya wezareta derve jî 
pêk tê. Lê piştî lêkolînkirina taybetmendî û karê dîplomasî û 
siyaseta derve, bi awayekî zelal diyar dibe ku ew du tiştên ji hev 
cûda ne. A yekê, karekî cîbicîkarîyê ye ku sazîyên cîbicîkarîyê vî karî 
dikin û ya duyem jî karekî qanûnsazî ye ku desteya qanûnsazîyê pê 
radibe. A yekê, agahîyan dide çêkerên siyaseta derve da ku bi erka 
xwe rabin û bi vê yekê jî zemîna çêkera siyaseta derve tê danîn û 
nakeve çarçoveya vê xebatê bixwe.  

2-Dîplomasî û stratejî: Tevî pirbûna armancên siyaseta derve ya her 
dewletekê, pêkanîna wan armanca bi rêbazên dîplomasî an jî 
dozgerî pêk tê, an jî bi bikaranîna hêzê an jî stratejî. Lewra, tevgera 
dewletê ji bo dabînkirina pêdivîyên xwe û pêkanîna armancên xwe 
di qada têkilîyên navdewletî da, berdewam e. Ev têkilî jî du rûyên 
xwe hene: Aşitî û şer e. Eger dîplomasî nîşaneya siyaseteka dîyar 

nîşan dide, stratejî jî nîşaneya heman siyasetê ye, lê bi rêbazên din e. 
Stratejî ku wekî amûreka danûstandina siyasî di navdewleta 
dewletan di şertûmercên dîyar da ye, ew rastîyek e di têkilîyên 
navdewletî da ye. Li ser vî esasî, dewlet tevî hewldanên domdar ên 
şermezarkirina şer, lê xwe girêdayî wan rêgezên ku rewşa wê 
birêxistin dike, dihêle. Lewra, dîplomasî û stratejî amûreka ji yek 
siyasetê ra ye, tevî ku ya yekê (dîplomasî) xwe dispêre qebûlkirinê, 
ya duyemîn (stratejî) xwe dispêre zorê. Lê her du jî, hewl didin 
heman armancê pêk bînin ew jî bandora li îradeya dewleteka A ye, 
da ku bikeve bin îradeya dewleteka B. Şer ku wekî rêbazekî tundîyê 
ye, ew ne armanc bi giştî ye, lê belê rêbazekî ji bo pêkanîna 
armancekî dûr e ew jî îradeya alîyekî bixe bin îradeya alîyê din. 
Peywendîyên dîplomasî jî, di dawîyê da armanc dike ku alîyekî li 
gorî daxwaza alîyê din, qani bike.  

3- Dîplomasî û qanûna navdewletî: A girîng em bibêjin ku siyaseta 
derve  û dîplomasî bi gelek faktoran bandor dibin, ji wan jî qanûna 
navdewletî ye. Bandora qanûna navdewletî li ser siyaseta derve û 
dîplomasîyê, li ser rewşa her yekî ji wan dimîne û li gorî hêza şer û 
aşitîyê di civakê da dimîne. Bandora qanûna navdewletî ji alîyê ku 
rewşê ber bi şer an jî binpêkirina rêgezên wê dikin, mezintir e. 
Lewra, gotina ku dibêje rola sereke an avakirina rêgezên qanûna 
navdewletî girêdayî dîplomasîyê ye, tevî ku rêgez bi lihevkirin be an 
jî asayî be, tu şaştî tê da tuneye. Xebata avakirina rêgezên qanûna 
navdewletî bi rêya lihevkirinê di xwezaya xwe da bergirîyên 
dîplomasî ku bi danûstandinên di navbera dewletan da, nîqaşên li 
kongreyan û civînên birêxistinên navdewletî û hwd, dest pê dike. 
Her wiha, danûstandinên ku ji bo lihevkirineka navdewletî çêdibin 
an jî mijarên din, ev bergirîyên dîplomasîyê ye ku awayê wê çi dibe 
bila bibe. Danûstandinên di çalakbûna dîplomasî da cihekî xwe yê 
girîng heye û gelek kes çalakbûna dîplomasîyê bi wateya xwe ya 
teng wekî hunereka birêvebirina danûstandinan û lidarxistina 
hevpeymanên di navbera dewletan da, pênase dikin" 8 

Di serdema nûjen da jî, dîplomasîya danûstandina bi birêxistinên 
navdewletî û hemû komeleyên mafên mirovan ra ku êdî li ser asta 
navdewletî tê kirin û êdî rengê xwe yê niştimanî derbas kiriye, 

derket holê. Ev birêxistin qanûnên xwe yên taybet hene û bi 
hevpeymanan xwe li ser dewletên niştimanî feriz dikin. Şaxekî 
taybet ê dîplomasîyê heye ku bi van birêxistinan ra di qada 
hevpeymanan dide û distîne û girîngîya pabendîya bi vê yekê, her 
wiha birêxistinkirina cih û karê wê di dewleteka niştimanî da" 9 

Sêyem: Qanûna navdewletî ya dîplomasîyê: 

Gelek pênaseyên qanûna navdewletî hene. Lê em dikarin sê alîyên 
wê yên pisporên hiqûqî ku bi kesayetên wê têne naskirin, bibînin ew 
jî alîyê kevneşopî, alîyê objektîfî û alîyên nûjen. Gelek  dibistanên 
fikirî yên mezin jî qanûna navdewletî pênase û şirove kirin. Li vir em 
dikarin û li gorî nêrîna min a kesayetî, pênaseya ku em texmîn dikin 
ku ya herî nêzî rastîyê ye ew jî wiha ye: "Komek rêgezên qanûnî yên 
heyîyên ku têkilîyên di navbera kesayetên civaka navdewletî yan jî 
komeka navdewletî, bi rê ve dibin. Ev pênase jî tekezîya hebûna 
qanûnê li civakê nîşan dide, di heman demê da, nîşaneya rastîyekê 
dide ku civakeka navdewletî heye, ji civaka hûndirîn cûda ye. A 
yekê, dikeve bin sîwana qanûna navdewletî ya komek dewletan, a 
duyem jî li ser qanûna hûndirîn a ku çalakîya dewletê di hundirê 
herêma xwe da, bi rê ve dibe" 10 

Li bara têkilîyên navdewletî jî em dikarin pênaseyekê peyda bikin û 
vê yekê ji hevgirtina di navbera wê û dîplomasîyê da sûdê wergirin û 
li ser vî esasî jî em dikarin bibêjin: "Têkilîyên ku sînorê tek dewletê 
derbas dike ku di çarçoveya koma navdewletî ye, nakeve bin 
serwerîya yek dewletê". Lê têkilîyên navdewletî bi têgihaştina xwe ya 
berfireh ew e: "Têkilîyên siyasî, aborî, civakî, îdyolojî, çandî û leşkerî 
li ser asta dewletan û komên dewletan û birêxistinên navdewletî û 
birêxistinên di navbera hikûmetê û birêxistinên ne girêdayî 
hikûmetê da û gelên ku ji bo azadîyê têdikoşin". Marcel Merl 
têkilîyên navdewletî wiha pênase dike: "Hemû herikînên ku sînor 
derbas dikin, an jî li derbasbûna wan digerin, ev herikîn jî mirov 
dikare bi têkilîyên navdewletî bi nav bike. Ev herikîn jî têklîyên di 
navbera hikûmetên van dewletan da jî û têkilîyên di navbera kesayet 
û komên giştî û taybet yên ku li ser her du alîyên sînor in, digire 

nava xwe. Her wiha, hemû çalakîyên kevneşopî yên hikûmetan: 
Dîplomasî, danûstandin û şer, di heman demê da herikînên wekî 
aborî, îdeolojî, niştecihbûn, spor, çandî û turizîm jî digire nava xwe" 

11 

Di serdema nûjen da jî, êdî girêbest bûne beşek ji qanûna 
navdewletî û dîplomasîyê û êdî di navbera  her duyan jî gelek 
wekhevî çêbûn, lewra "ji ber ku dîplomasî wekî bikaranîn bi 
pêşketina jîyanê ra bi pêş dikeve, girêdana di navbera wê û qanûna 
navdewletî da û hin caran girêdaneka xurt e, gelek bendên qanûna 
navdewletî yên mayînde bûne wekî rêgezên dîplomasî, bo nimûne 
rêbazên danûstandinê û hemû tiştên girêdayî nûnerên dîplomasî: 
Erkdarkirina wan, taybetmendî û parêzbendî û hwd. Ev rêgezên 
dîplomasî ketin nava çarçoveya qanûna navdewletî ku li gorî 
rêgezên wê dimeşin û ev yek jî ji bo girêbestan jî derbasdar e ji alîyê 
pêkanîna girêbestê, piratîka wê û bidawîbûna wê. Ev hemû, encama 
dîplomasîyê ye ku ketin nava rêgezên qanûna navdewletî ku li gorî 
bendên wê têne birêxistinkirin" 12 

Pir girîng e ku behsa têkilîya xurt a di navbera dîplomasî û qanûna 
navdewletî bikin. Ew têkilîyeka hevgirtî ye û ji alîyê du bendan ve tê 
birêvebirin: A yekê: Têkilî û kevneşopîyên dîplomasî rolek di 
avakirina qanûna navdewletî da lîstin bi her du şaxên xwe kevnşeopî 
û hevpeymanî. A duyemîn: Rêgezên qanûnî yên ku girêdayî 
dîplomasîyê ye û xebata wê bi rêxistin dike, êdî bû beşek ji qanûna 
navdewletî û ev jî mirov dikare hin caran wekî qanûna dîplomasî bi 
nav bike.  

Kesên dîplomasî yên ku demên dirêj di vê qadê da kar kirine, ev 
xebat bi pêş xistin û berfireh kirin, ji ber ku bi tecrûbeyên xwe û 
encamên karên xwe, ev qad dewlemend kirin û bêhtir şirove kirin. 
Li vir, em ê pirtûka navdar a bi navê "Dîplomasîyê" ya Henry 
Kissinger bibîr bixin. Her wiha, gelek siyasetmedaran encama 
tecrûbeyên xwe wekî bîranîn an jî wekî pirtûk di dîplomasî û 
têklîyên siyasî da, nivîsandine û ev jî beşek ji pirtûkxaneya 
dîplomasîya navdewletî ye. Her wiha, kongreyên navdewletî jî, bi 
awayekî mezin bûne alîkar ku têgihaştinên kesên dîplomatîk 

berfireh bibin û lêkolîn pêşkêş kirin ku di nava xwe da gelek şîret 
dihewandin û qada dîplomasîyê li tevahîya cîhanê jî jê sûd wergirt. 

Mijareka din heye ku divê mirov bi bîr bîne ew jî ew e ku gelek 
dewlet dîplomasîya xwe dixin seferberîyê da ku qanûna navdewletî 
û lîsteyên birêxistinên navdewletî ewlekarî binpê bikin, ji bo ku 
helwesta xwe ya siyasî rewa bikin û hin caran jî xwe ji binpêkirinên 
domdar ên qanûna navdewletî û biryarên Neteweyên Yekbûyî, bê 
sûc nîşan bikin. Bo nimûne, dewleta Îsraîlê ya ku nû çêbûye, ji 
demeka dirêj ve têkilîyên xwe yên dîplomasî bi kar tîne, da ku ji 
pêkanîna biryarên navdewletî yên têkildarî şerê wê bi Filistinê ra, 
xwe bide alî. Wekî her car jî, dîyar dibe ku Îsraîl bûye qurbanî û ew 
dixwaze qanûna navdewletî pêk bîne, lê alîyê din vê yekê qedexe 
dike. Sazîya dîplomasî ya Îsraîlê jî bi xweşkirina rûyê Îsraîlê û 
berovajîkirina rastîyan mijûl e. Her wiha, heman tişt jî Amerîka di 
gelek dozan dike. Wekî wê jî, Çîn û Tirkîya jî dema ku mafên 
mirovan binpê dikin" 13 

Li ser vî esasî, em dîyar dikin ku dîplomasî wekî çekekê di destê 
dewletê da ye, da ku qanûna navdewletî binpê bike û bihaneyan 
pêşkêş bike ji bo ku van helwestan rewa bike û hevalbendên xwe bi 
alîyê xwe ve bikişîne û kesên li dijî xwe jî kêm bike. Ji bo avakirina 
dîplomasîyeka jîr, da ku her tiştî rewa bike û hevalbendan zêde bike, 
gelek dibistan derketin holê. Bo nimûne, dibistana Îranê têkildarî 
dosyaya nuklerî ya Îranê ya binpêkirina qanûnên navdewletî. Êdî 
dîplomasîya Îranê li cîhanê tê naskirin ku ew dîplomasîya paşxistin, 
sebir û sozê ku tiştek jê pêk nayê" 14 

Li ser esasê qanûna navdewletî "kesayet dikarin ku dozên yekser li 
desteya dozgerî ya navdewletî vebikin, da ku li pêşîya dewletan 
bisekinin ên ku  ji maf an jî azadîya wî ya ku van hevpeymanan saz 
kiriye, binpê kirine. Bo nimûne, bi hezaran kurdên Bakurê 
Kurdistanê berê xwe dane Dadgeha Ewropayê ya Mafên Mirovan û 
doz li dij hikûmeta Tirkîyayê vekirin ji ber siyaseta wê ya înkarkirina 
kurdan. Piranîya caran jî ev doz ji bo wan kesan an jî komên kurdan 
ên ku li dij Tirkîyayê û sazîyên wê vekirine, bi ser dikevin û ev 

dadgeh dihêlin ku Tirkîyayê ji ber zilma ku kiriye, pereyên pir bide 
wan kesan an jî koman. Mînaka dawî jî, doza ku parêzerên 
siyasetmedarê kurdî Xetîb Dijle ku wekî endamê parlamenterê di 
Amedê sala 12/06/2011an di  Parlamentoya Tirkîyayê da bi ser ket, lê 
desthildarîya Tirkîyayê red kirin ku Xetîb Dijle tevî parêzbendîya wî 
ya parlamenê berde û israr kir ku di zindanê da bihêle, jê zêdetir jî 
desthildarîya Tirkîyayê kursîya Xetîb Dijle ya di parlamentoyê da 
dane kesekî din ku di hilbijartinan da têk çû". 15 

Bi nêrîna min ya kesayetî, dîplomasî pêveka qanûna  navdewletî ye û 
ew ji hev nayên cûdakirin. Her wiha, zanista "qanûna dîplomasî"yê 
êdî serbixwe bûye û rêgez û formula hevbeş a di navbera her du 
zanistên resen da, lêkolîn dike. Dema ku bipêşketinên li cîhanê zû 
pêk dihatin, pêwîstî hebû ku ev branşê nû yê li ser esasê lêkolîna 
balder, hevûrkirin û venerîn derkeve, da ku bi planeka eşkere 
derkeve ku dewlet zanibe çawa bi yekîneyên siyasî yên din li cîhanê 
ra bide û bisetîne.  

Çarem: Bipêşketina dîrokî ya dîplomasîyê: 

Divê bipêşketina dîplomasîyê wekî zanisteka ji serdemên kevn heta 
serdema me ya nûjen, were şopandin. Her wiha, divê şaristanîyên 
mezin werin şopandin û çawa ku bi hempîşeyên xwe ra didan û 
distandin û piştre pêwîstî bi pêşketina zanista dîplomasîyê, têkilîyan 
û nameguhastin, dîtin.  

1- Dîplomasî di Şaristanîya Rojhilata Navîn a kevnar da (Şaristanîya 
Firewn û Mezopotamyayê): Divê em balê bikişînin ser rastîyeka zelal 
ku dîplomasî û têkilîyên navdewletî di vê pêvajoyê da, li Rojhilata 
Navîn çalak bû. Li vê herêmê, bipêşketin û şaristanî ji axa di navbera 
her du çeman (Dîcle û Firat) heta Gelîyê Nîlê çêbûn. Li derdora wê, 
bajarên piçûk çêbûn û dewlet ava bûn, ji wan Împaratorîya Kildanî, 
Babilî û Împratorîya Firewn. Têkilîyên navdewletî jî, bi nîşaneyên 
civaka asayî cûda bûn û di navbera şaristanîyên berfireh ji Misirê 
heta Sûrîyayê, welatê Faris heta Hindistan û Çînê, xaleka hevbeş ava 
kir. Desthilatdar jî, bi awayekî xurt girîngî dabû birêvebirina 
karûbarên hikumê, her wiha hakim an jî padîşah nûnertîya dewletê 
dikin, lewra dîplomasî û têkilîyên navdewletî siyaseta derve ya ku 

împarator û padîşahan armacnên wê dîyar dikirin, pêk dianîn. Her 
wiha, hemû pirsgirêkên giştî û taybet bi şer an jî bi aşitî di çarçoveya 
hevpeymanekê an jî sozekê ku bi rêya nûneran jî peyamnêran 
danûstandin pêk dihatin, çareser dibû. Bo nimûne, Misir siyaseta 
derve li ser esasê hevsengîya bi hêz û siyaseta pêkêşkirina alîkarîya 
madî û dîyarîya ji padîşahên cîran ra û zavatî û zewacê, pêk dianî. Di 
vê çarçoveyê da, komek ji nameyên dîplomasî ku hejmara wan 360 
tabloyê bi axê bûn, nameyên dîplomasî yên di navbera firewanên 
malbata 18an a ku Misir di sedsala 14-15an berîya zayînê bi rê ve 
dibirin û di navbera padîşahên Babil û Hîtîtê li Sûrîya û Filistînê, 
eşkere kirin. Piranîya wan nameyan bi zimanê balbilî bûn (zimanê 
serdema dîplomasî) bûn. Hevpeymana Qadişê jî ya di navbera 
firewnî û hîtîyan sala 1279 berîya zayînê da, vê yekê piştrast dike, ku 
di encama danûstandinan piştî şerên giran pêk hat. Girîngtirîn 
rêgezên vê hevpeymanê wiha ne: 

A- Girîngiya nûner û peymanêran û itîrafa erkdarîya wan di 
pêkanîna siyaseta derve da.  

B- Tekezîya li ser avakirina têkilîyên xweş û belavkirina aşitîyê ya li 
ser esasê garantîya parastina axa her du dewletan û avakirina 
kwalîsyonekê û parastina hevbeş. 

C- Rêgeza ku xwedawend li peymanê xwedî derdikevin, wekî sond û 
qedexeya şikandina hevpeymanê. 

D- Rêgeza radestkirina kujeran û efûkirina wan, lê bê cûdakirina di 
navbera kujerê normal û kujerê siyasî.  

Girîngiya Hevpeymana Qadişê di dîroka têkilîyên navdewletî da, bi 
sê mijaran derdikeve holê: 

1- Ev hevpeyman kevntirîn belgeya nivîskî ya di dîroka qanûna 
navdewletî da ye.  

2- Ev hevpeyman heta serdemên navîn, di nivîsandina hevpeymanan 
da wekî nimûneyekê dihat bikaranîn, ji ber pêşgotin, naverok û 
dawîya wê.  



3- Ev hevpeyman ji me ra tabloyeka bawerî û ewlekarî li ser rewşa 
padeşahîyan di rojhilata kevnar da û çawanîya hilandina dewletê di 
kesayeta hakim an jî padîşah da, dîyar dike". 16 

Her wiha, a girîng ew e ku em balê bikişînin ser "lihevkirina li ser 
redkirina alozîyê li bara sînorê hikûmetên bajarên Lekeş û Ewnayê ji 
alîyekî û bajarê Şet Heyî ji alîyekî din ve derdora sala 2850 berîya 
zayînê. Di heman demê da, encama li ser îmzekirina hevpeymana 
navbera du agiran da; yek ji mîrên serdema Akadî û mîrên Avan di 
dewleta girêdayî derdora sala 2500 berîya zayînê. Ev yek ji me ra li 
ser avakirina têkilîyên navdewletî li wê herêmê, piştrast dike. Her 
wiha, padîşahê babilî, Hemorabî di mijara xwe ya navdar da ku li ser 
kevirekî Diorite derdora 1700 sal berîya zayînê hatiye neqişandin, vê 
mijarê hîna zêdetir piştrast dike. Mijara Hemorabî, astengîyên 
eşkere yên erka qanûnên di civakê da û rola wê di belavkirina heqî û 
edaletê da, di nava xwe da dihewand. Will Durant xwedîyê pirtûka 
(Çîroka Şaristanîyê) gotina padîşahê Babilî Hemorabî bibîr anî: "Ez 
nahêlim ku kesên xort zilimê li kesên lawaz bikin.. Ez ronahîyê li 
erdê belav dikim û guh didim berjewendiyên xelkê" 17 

2-Dîplomasî di şaristanîyên kevn ên rojhilat da: 

A- Çîn: 

Li Çînê di demên kevnar da, dîplomasî rêgez û prensîbên ku 
girêdayî nêrîna çînîyan ya felsefî bûn, bi kar dianî. Her wiha, 
dîplomasî rengê pîrozî ya ku xwe dispêre ola bodî û îbrahîmî, bi kar 
dianî. Fîlozof Konfîşos, di sedsala 6an da berîya zayînê, banga 
erkdarkirina nûnerên dîplomatîk ên pejirandî kir da ku nûnertîya 
dewleta xwe li derve bikin, çi li ser asta navdewletî an jî komek 
dewlet.  Her wiha, fîlozof Kwang Ching jî li şûna rêbazên şer, banga 
bikaranîna rêbazên aşitîyane kir û bang kir ku dewlet sê ribên 
budceya xwe ji bo peywendîyan û şandeyên dîplomasî veqetîne. Di 
heman demê da, Çînê rêgezên pêşîn, merasîmê pêşwazîkirinê û 
lêkolînên nûnerên xwe yê agahîyan bi awayekî veşartî pêk dianî. 
Kevnarên Çînê, şandeyên dîplomasî bi kar dianin û rêgezên pêşî bi 
awayekî hostayî di ber çavan ra derbas dikirin û girîngî didan 
merasîmên pêşwazîkirinê li gorî rêgezên dîyar. Her wiha, fermanên 

wan ji nûnerên wan ra der barê rêbazên wan li derve û lêkolîna 
agahîyan bi awayekî veşartî, baldar û hişk bûn.18 

B- Hindistan: 

Girîng e ku bibêjin hindistanî "Bi çavekî dijminahî li bîyanîyan 
temaşe dikirin, lewra şerkirina bîyanîyan bû wekî erkekî. Li ser vî 
esasî di çalakîyên dîplomasî da, bal kişand ser du xalên girîng ew jî 
sîxurtî û avakirina hevalbendan. Li gorî vê yekê jî, êdî erka yekem a 
nûnerên Hindistanê lêkolîna agahîyan li ser gelên din. Ev erk jî di 
nivîsên "Artar Sastras" ên olî da hat piştrastkirin û gelek fermanên 
dîyar di vê derbarê da, di nav xwe da dihewandin. Erka duyem jî, 
hevpeymanên hevalbendê ji bo xurtkirina hêza leşkerî ku ev yek jî 
xwe dispêre meylê şer ê li ser mejîyê hindistanîyan serwer kiribû û 
bi vê yekê jî têkilîyên hindistanîyan bi kesên din ra dîyar dikir"19

 

Lê tevî vê yekê jî, "di pirtûkên Alvera û Mano yên pîroz da, gelek 
vegotinên mirovahî û rêgezên çêkirî yên ku têkilîyên dîplomasî bi 
dewletên cîran ra, bi rê ve dibir. Li gorî qeyd û qanûnên Hindistanê 
yên kevnar bi taybet, ku erka padîşah e ku baylozên xwedî 
taybetmendîyên xweş, rûmet û hêza bilind a nûnertîya welat da û 
hêza mezin a fêmkirina pistînîya axêverên wan û îşaretên wan û 
çermikên rûyên wan, dîyar bike."20 

Mirov dikare bi rêya pirtûkên hindistanîyan ên pîroz li dîplomasîya 
Hindistanê vegerê, nexasim Alvera û Mano, an jî qanûna Mano ya 
ku hin rêgezên taybet bi siyaseta derve, bayloz û karûbarên 
birêvebirinê. Ev rêgez jî li ser têkilîyên dîplomasî di şaristanîya 
rojhilat a kevnar da ne û yên girîng ji wan ev in: 

- Hilbijartina baylozan û taybetmendîyên wan: Divê bayloz hemû 
rêgezên olî zanibe, ku ev yek jî gelek agahîyan derbarê sîxurtî, dozên 
nefsî, mijara nijad, yekpareyî, naskirina dîrokê û erdnîgarî, cesaret û 
rewanbêjîyê, dide wan.  

- Têkiliyên derve li ser pişta bayloz e. Şer jî wekî erka destpêkê ya 
dîplomasîyê ye û ji aşitîyê zêdetir bawerî didan dîplomasîyê (wekî di 

madeya 65an ji qanûna Mano da hatiye gotin ku şer û aşitî pişta xwe 
didin bayloz) 

- Di qada danûstandinê da: Divê bayloz bi rêya îşaret û tevgerên 
girêdayî desthildar an jî nûnerên wî yên veşartî, armanca padîşahê 
bîyanî nas bike. Her wiha, divê projeyên padîşahên bîyanî bi rêya 
peywendîya bi şêwirmendên çavbirçî an jî hêrsbûyî, nas bike. Her 
wiha, hostatîya wî ya xwegihandina agahîyan. Nicholson dibêje, 
qanûnên Mano komeka hevgirtî ya rêgezên dîplomasî ku em di 
şeran da dibînin, ku kuştina penaberên neşerker qedexe dike, her 
wiha dema ku şerker di alîyê çekan da wekhev bin, divê yê biserketî 
birîndarên dijmin bibe û wan derman bike."  .21  

3- Dîplomasî li gel Yûnanistanê 

Yûnanistanîyan "sîstema baldar a peywendîyên dîplomasî ava kirin. 
Wan prensîba çareserkirinê bi razîbûnê an jî lihevanînê ku bal 
dikişand ser rawestandina kiryarên dijminahî, binav dikirin. Di 
heman demê da, wan girêbest bi agirbesta herêmî ya demkî binav 
kirin. Her wiha, sîstema hevpeymanên eşkere û girêbest, li kêleka 
wê jî hevalbend û agirbesta pîroz ku di dema lîstokên Olîmpîyadê 
da pêk dihat, bi kar dianîn. Di heman demê da, pêkanîna lihevkirin 
û aşitî ji bo yûnanistanîyan, nêzikî bikaranîn û navan ên dil bûn.  

Rêbazên dîplomasîyê û bikaranîna wê di serdema Yûnanistanê da bi 
sê pêvajoyan cûda bû: 

1- Pêvajoya bangker an jî hemleya ragihandina spî: 
Desthildarîyên nîv olî pê hatin xemilandin û ketin bin 
parastina xwedawend Hurmis ku nûnertîya cadûbazî, fen û 
xapandinê dikir û wekî navbeyankar di navbera cîhana jorîn û 
cîhana jêrîn da, kar dikir. Dîplomatîkê bangker jî wekî 
peyamnêrê ragihandina daxwaza esilzade an jî padîşah 
derbarê mijareka dîyarker da û danûstandin derbarê hin 
mijaran da, dihat bikaranîn.  

2- Pêvajoya axêveran: Asta van ji asta  bangkeran bilindtir e. 
Nûner jî ji nava axêveran, fîlzof û zaneyan dihatin hilbijartin û 
ev jî pêvajoya dîplomasîya xetîb bû.  

3- Pêvajoya bipêşxistina şaristanîya dewleta sivîl û bipêşkêşkirina 
rêbazên peywendîyan: Di qadên aşitî û şer da pişta xwe didan 
bingehên sabit û prensîba parêzbendîyan.  

Her wiha, bikaranîna dîplomasîyê li gel yûnanistanîyan bi gelek 
taybetmendîyên xwe navdar bû, ji wan: 

1- Nebûna nûnerên dayîm: Encûmenên gel an jî komeleya sivîl 
wan baylozên demkî erkdar dikirin û nameyên bawerkirinê 
didan wan û ew pêşwaz dikirin. 

2- Demokrasîya Yûnanistanê her dem nûnerên xwe dixistin cihê 
gumanê, lewra piranîya caran baylozxane ji gelek nûneran pêk 
dihat, da ku nûnertîya hemû partî û nêrînên cuda bike. Bi 
gotineka din, şandekomî bû.  

3- Bayloz destûrên çûn û hatinê di navbera welat da, bi wan ra 
hebûn. Dewletê jî lêçûna wan digirt ser xwe.  

4- Bayloz xwedî taybetmendîyên cûda bûn û parêzbendî jî bi wan 
ra hebû. Di vê çarçoveyê da, li welatê ku hatiye erkdarkirin, 
çênedibû ku rastî lêpirsîna desthildarîya dozgerîya sivîl an jî 
sûcê yên herêmî were. Nexasim ku nûner bi parastina 
xwedawend navdar bû û gelek caran jî dewletan ji ber 
binpêkirina mafên baylozên xwe an jî êrîşên li dijî wî, şer 
radighandin (şer li dij Tisaliya hat ragihandin, ji ber ku 
baylozên li wir hatin girtin û ketin zindanê). 

5- Qedexe bû ku bayloz di dema erka xwe da, dîyarîyan wergirin.  
6- Heger bayloz di erka xwe da bi ser ket û vegerîya welatê xwe û 

komeleya niştimanî li ser erê kir, baxçeyekî zeytûnan jê ra 
dihate pêşkêşkirin. Her wiha, xwarineka taybet ji wî ra li 
avahîya şaredarîyê dihate hazirkirin û bi germî û rêzdarî nêzî 
wî dibûn. Lê eger bi ser neket, rastî cezayên herî tund dihat û 
divîyabû lêçûna ku li ser wî hatiye xerckirin, careka din wê 
lêçûnê vegerînê.  

7- Girîngtirîn tişta ku Yûnanistanê di dîroka têkilîyên navdewletî 
da pênase kiribû, sîstema konsulan bû." 22. 
 

4- Dîplomasîya Romanîyan:  

Romanîyan hin kevneşopî û rêgezên dîplomasî ji yûnanîyan 
wergirtin. Têkilîyên dîplomasî di serdema roman da, gihaşt asteka 
bipêşketî û rêxistinkirî bi rêya kongre û yekitîyên hevkarîyê. Êdî 
bipêşketina têkilîyên navdewletî ket çarçoveya (xizmeta armancên 
derve  yên Romayê) ku girîngî da prensîba kontrolkirin û 
bindestkirina gelên din û çawanîya helandina di nava sîstema 
romanîyan da. Her wiha, Roma hizira danûstandinê red kir û bi 
bajar û gelên hejar û bindest ra ket nava hevalbendî û 
hevpeymanan. Vê yekê hişt ku ji wan bajar û gelan ra, wekî rengekî 
ji rengên xweserîyê çêbibe. Di heman demê da, romanîyan prensîba 
herî guncav a afirandî (tunekirina dijminê serhişk û lêborîna 
dijminê kole). Her wiha, "romanîyan hemû hevpeyman, teşe û 
forumên wan pênase kirin. Di heman demê da, prensîba rêzgirtina 
hevpeymanan û pîrozkirina lihevkirinan wekî bingeha seqemgêrîya 
têkilîyên navdewletî, erê kirin. Di serdema yekem a serwerîya 
Romayê da, aqilê qanûnî bi rêya windabûna kevneşopîyên olî û 
windabûna qanûna pîroz û mijara sundê di pêkanîna lihevkirinê da, 
derket holê. Êdî qanûna gelan wê têkilîyên Romayê bi welatîyên din 
ên gelên dost û bîyanîyên ku bi wan ra hevalbendî çêkiribûn, bi rê 
ve dibir. Bi pêşketina Împratorîya Romayê ra, qanûna bîyanîyan ku 
li ser niştecihên herêmên nû yên vekirî yên kole yên ku mafên 
hemwelatîbûna Romayê bi dest nexistine, derket holê."23 

5- Dîplomasîya Bîzansayê: 

"Dîplomasîya Bîzansayê faktorekî nû li ser hunera dîplomasîyê zêde 
kir  ku bandoreka xwe ya mezin hebû. Piştî ku erka nûnerê 
dîplomatîk tenê ragihandina nêrîna welatê xwe bû û parastina 
welatê xwe bû û alîyên din bi vê yekê iqna dikirin, êdî erkên wî ew 
in ku razên dewleta ku lê hatiye erkdarkirin û lawazîyên wê nas bike 
û hakimê wê çavbirçî bike û van hemû tiştan ji bo berjewendîyên 
dewleta xwe bi kar bîne. Bi vî awayî dîplomasîya çavdêrî kete şûna 
dîplomasîya xîtabî"24 

6- Dîplomasîya di nava dewleta Erebî ya Misliman: 

Ereban berîya islamê, têkilîyên xwe yên hundirîn ango di navbera 
qebîleyên erebî da di peywendîyên di navbera xwe da, an jî bi alîyê 

                                                           

(
23

 . 29تيجية إدارة فن التفاوض. مصدر سبق الاشارة إليه. ص ثامر كامل محمد: الدبلوماسية المعاصرة واسترا (
  .32نفس المصدر السابق. ص  24



derve bi neteweyên din wekî firs û hindistanî û hwd ji ber wê cihê 
wan ê bazirganî yê stratejîk, belge dikirin. Ev girîngî di wesîyetên ku 
Qureyîş ji yek nûnerên xwe ra gotîye û Waqidî ev tişt vegotiye dîyar 
dibe. Lê piştî islamê, êdî armancên dîplomasîyê berfireh bûn û ji bo 
belavkirina îdyolojîya islamê, ragihandina şer, pevguhartina dîlan û 
şopandina rewşa wan, zanîna agahîyan ji dewletên din, lihevkirina 
di navbera  padîşahên islamî, piştgirîdayîna hevgirtinên çandî û bi 
destxistina alîkarîyên leşkerî da ku li pêşîya dijminên derve 
bisekinin wekî hemleya Xaçeperestan û Mexolî, dihate bikaranîn. 
Her wiha, misilmanan jî şertûmercên baylozên xwe zêde kirin û 
divîyabû xweşik bin, aqilmend bin, jîr bin û xweşaxêv bin, şerîet û 
rewşa aborî nas bikin û di alîyê çandê da dewlemend bin. Hakiman 
û mîran belgeyên bi navê bilêt dihatin naskirin, didan baylozên xwe 
ku di nava wan bilêtan da nav, sifet û erka wan hebûn. Di roja me ya 
îro da jî, ev bilêt wekî pasaportan in û belgeyên erêkirinê ne, da ku 
çûn û hatina nûneran hêsan bibe. Her wiha, hakim û mîran ev bilêt 
pêşkêşî hakimên ku dihatin gel wan dikirin. Di heman demê da, 
mislimanan girîngî didan pêşwazîkirina nûnerên bîyanî û bi awayekî 
pir baş bi wan ra didan û distandin gihaşt asteka mezin wekî ku 
dewletên nûjen di erêkirina belgeyên baylozan an jî parêzbendîya 
dîplomasî wekî dayîna ewlekarî ji nûneran ra û pêkanîna rêûresmên 
olî û bace nedidan madem ku tiştên pê ra ne ji bo bazirganî ye.   Ji 
navdêrên baylozên Ereban Amir Şebî, Nesir Bin Ezher û Yehiya 
Xezal" 25. 

7-Dîplomasîya Hemdem: 

Girîng e ku em bibêjin dîplomasîya  kevneşop du pêvajoyên sereke 
derbas kirin, ew jî wiha ne: 

Pêvajoya Yekem: Pêvajoya amadekirina pîşeya karê dîplomasî û 
pêvajoya mayîndekirinavê pîşeyê. Berê jî û heta niha, nûnertiya 
dîplomatîk ji serweriya dewletê zêdetir, girêdayî hakim bû. Lê erkên 
dîplomasî heta niha li gorî îradeya hakim e û heta niha xebata 
dîplomasî wekî çavdêrî ye da ku perensîba hevsebgiya hêzê di 
navbera dewletan da biparêze. 

Pêvajoya Duyem: Ev pêvajo bi Hevpeymana Vîyenayê ya sala 1815an 
dest pê kir, heta Şerê Cîhanê yê Yekem, dest pê kir. Ev pêvajo di 
alîyê dîyarkirina hin rêgezên xebata dîplomasî ji pêvajoya berê baştir 
bû û êdî dewlet pabendî pêkanîna van rêgezan bû. Ev rêgez jî girîngî 
didan rêûresmên ku êdî roleka di dîyarkirina çavkanîyên qanûna 
dîplomasî da der barê senifandin û rêzkirina pileyên nûnerên 
dîplomatîk, listin. Her wiha, der barê mijara merasîm û çûyîn û 
hatine endamên şanda dîplomasî ev pêşketin di xebata dîplomasî 
da, derîyek ji cûreya dîplomasîya xweser a bayloz afirand; ew jî 
rêkeftinên kesayetî an jî xweser ku ev yek vedgere hêza bayloz di 
xebata dîplomasî de. Ev pêvajo jî ji Vîyenayê heta Şerê Cîhanê yê 
Yekemîn dirêj kir, ku têde dîplomasîya veşatî ji alîyê hikûmetan ve ji 
ber hevkirîya  mêtingerî û dabeşkirina serwerîya navdewletî, dihate 
kirin. ev dîplomasîya kevneşop jî li ser bingeh û metoda du 
dibistanan rabûn ku roleka sereke di rêgezên xebat û nûnertîya 
dîplomasî da lîstin. Ev herdu dibistan jî ev in; Dibistana Bundiqîya û 
Dibistana Fransayê. Her yek ji wan jî, rêbazên xwe yên rêxistinkirin 
û dîyarkirina bikaranîna dîplomasîyê, hebûn.  

Girîng e ku behsa taybetmendîyên pêşketina dîplomasîya hemdem 
bikin û ew jî wiha ne: 

Yekemîn: Serdema dîplomasîya eşkere bi Şerê Cîhanê yê Yekemîn ra 
hate vekirin û kete pêvajoyeka nû, her wiha destûr ji raya giştî ra hat 
dayîn ku destwerdanê bike û bandorê li xebatên siyaseta navdewletî 
û bûyerên wê bike.  

Duyemîn: Êdî dîplomasîya hemdem ne tenê di nava siyaset û 
îdyolojîya homojen da tê kirin û ne tenê parzemîna Ewropayê 
dîplomasî dike, lê belê êdî di qadên cûda yên navdewletî da û 
pirrengîya sîstemên siyasî û aborî û pirrengîya rêxistinên navdewletî 
û herêmî da tê kirin, vê yekê hîşt ku têkilîyên navdewletî hîna 
zêdetir ber bi xwe vebibe.  

Sêyemîn:  Êdî têkilîyên navdewletî û erkên dewletê bi pêşketin û 
derbasî qadên cûda bûn. Her wiha rêbazên peywendîyan û 
veguhistinê jî bi pêşketin û êdî qada xebata dîplomasî ji bo qada 
aborî, tekonolojî û fenî vebû. Bi vê yekê ra, dîplomasîya hemdem bû 
yek ji rêbazên pêkanîna siyaseta derve û rêvebirina têkilîyên 
navdewletî.  



Çaremîn: Pêşketina erkên dewletên û berfirehbûna wê di qadên 
cûda da, bû pêşketina xebata dîplomasî. Êdî karmendê dîplomasî 
rastîperensîb û rêgezên erka giştî tên û takemafên wî yên karê derve 
hene. Her wiha, ew kesekî pispor e û bi rêya amadekirin, perwerde û 
pisportî tê hilbijartin.  

Pêncemîn: Pêşketina xebata dîplomasî bû sedema avakirin û 
serdana şandên taybet ên demkî li kêleka şandên dîplomasî yên 
dayîm. Her wiha, bû sedema avakirin û serdana şandeyên girêdayî 
rêxistinên navdewletî û bandor li kar û rola baylozxaneyan bi 
têgihîştina xwe ya kevneşop kirin" 26. 

Pênc:  Çavkanîyên qanûna dîplomasî:  

4 çavkanîyên qanûna dîplomasî hene ew jî wiha ne: Kevneşopî(Irf), 

hevpeyman û girêbestên navdewletî, hevpeyman û nêrînên 
zanyarên qanûna navdewletî û dîplomasî û kongreyên navdewletî 
yên taybet bi dîplomasî.  

1-Kevneşopî:  

Têgeha"Kevneşopîya dîplomasî"komek rêgez û peransîbên ku di 
jîyana dîplomasî û têkilîyên heyî yên di navbera dewletan da û 
nûnerên dîplomatîk da têne bikaranîn, di nav xwe da dihewîne. Ev 
kevneşopî jî xwe dispêre karûxebatên berê yên ku di dîplomasîyê da 
hatine kirin, lewra ji ber dûbarebûn û rêbazê pevguhartinê, 
bikaranîna wê hate belavkirin. Bi vê yekê, pabendî bi van xebatên 
berê û bikaranîna  wê di navbera dewletan da li ser esasê 
danûstandina beramberî bû.Ev hemû karên ku berê hatiye kirine, 
mirov dikare wekî kevneşopîyeka dîplomasî binav bike. Eger alîyekî 
rêgezek ji rêgezên dîplomasî binpê kir an jî paşguh kir, ji wî ra tê 
gotin ku rêgezên dîplomasî di navbera dewletan da derbas kirine. 
Mînaka li ser vê yekê jî, parêzbendîya ku ji xebatên dîplomatîk  ra tê 
dayîn. Ev yek kevneşopîyeka diplmasî ye û danûstandina wekî wê 
kevneşopîyeka dîplomasî ye, her wiha bikaranîna zimanê dîplomasî 
ew jî kevneşopîyeka dîplomasî ye û danûstandina bi wezareta derve 
bi rêya muzakreyên nivîskî û devkî ew jî kevneşopîyeka dîplomasî 
ye. "Eger qanûna dîplomasî xwe dispêre kevneşopî wekî çavkanîyeka 
sereke ji xwe ra, ji bilî wê jî naveroka Hevpeymana Vîyenayê ya sala 

1815 û protokola Ax Laschel (Achen) ya sala 1818`an a taybet bi 
organîzekirina astan û pêşanîya nûnerên dîplomatîk, pêşketineka 
mezin bi îmzekirina Hevpeymana Vîyenayê ya sala 1961`an çêbû ku 
kevneşopîya heyî kir wekî qanûnekî. Ev yek jî piştî ku gelek 
dewletan li ser vê hevpeymanê erê kirin pêk hat û bi vê yekê jî ew bû 
çavkanîyekî esasî ya qanûna dîplomasî ku di çarçoveya vê 
hevpeymana kolektîf da, ango qanûn, bûye qanûnek nivîskî. Ev 
hevpeymanê rêgezên kevneşopî li gorî sazkirina qanûnî ya fermî ya 
taybetî meşîya û li ser hinek ji wan gûman û ne rastî rakir. Her wiha, 
hin rêgez bikaranîn ku bûne alîkar ku qanûn li gorî daxwazên civaka 
pêşketî ya nûjen bimeşe û bi vê yekê jî qanûna navdewletî ya giştî bi 
pêşket" 27. 

2-Hevpeyman û peymanên navdewletî:  

Hevpeyman û peymanên navdelwetî ên taybet bi karûbarên 
dîplomasîya navdewletî, wekî çavkanîyekî fermî ji çavkanîyên 
qanûna dîplomasîyê ne. Ev hevpeyman û peyman li gorî girîngbûnê 
û bandora xwe, wekî hevpeymanên giştî û taybet têne senifandin. Lê 
der barê hevpeyman û peymanên giştî an wekî ku zanayên qanûna 
navdewletî wekî hevpeymanên rewa binav dikin"Ew cûre di nava 
xwe da rêgezên qanûna navdewletî ya giştî dihewîne ku divê gelek 
dewlet pêk bînin. Nimûneya herî guncav a vê cûreya hevpeymanê, 
hevpeymana Vîyeneyê ya têkilîyên dîplomasî ya sala 1916`an ku ji 
Desteya Neteweyên Yekbûyî hatiye derxistin, her wiha hevpeymana 
Vîyeneyê ya têkilîyên baylozxaneyan ya sala 1963`an. Ev her du 
hevpeyman navdewletî ne û giştî ne, di encama kedeka mezin a 
Komîteya navdewletî ya girêdayî Neteweyên Yekbûyî da derketin 
holê, ji ber ku serkftinên girîng a kêmkirinarêgezên kevneşopî di 
qanûna navdeelwetî ya taybet bi dîplomasî pêk anîn, piştî ku Esbet 
Umem nikaribû bigihêje vê armancê" 28. 

3- Nêrînên pisporên hiqûqî ya qanûna navdwletî û dîplomasî:  

Ev nêrîn wekî çavkanîyekî dewlemendîyê ya qanûna têkilîyên 
dîplomasî ye, ji ber ku ew xwedî zanisteka piratîkî û tecrûbeyeka 
berfireh in. Ji ber tecrûbeyên wan ên demdirêj, derfet  dane wan ku 
lêkolînan li ser pirsgirêkên di têkilîyên dîplomasî da derdikevin 

çêbikin û di dawîyê da jî zanebûna xwe têde bikar tînin. Ji wan  
pisporan xwesteka wan ew bû lêkolîn û xwendina bendên qanûna 
navdewletî ya kevneşopî ya taybet bi têkilîyên dîplomasî û bi 
awayekî analîz an jî şirove ku têde hin nêrînên sûdwar ji bo 
pêşxistina bingeha têkilîyên dîplomasî yên bikar tînin, pêşkêş kirin. 
Her wiha, hin ji wan jî di nava desteyên zanistî yên ku girîngî didin 
dozên qanûna dîplomasî kar kirin û proje pêkêşî wan kirin. Di 
heman demê da, em ê pisporên hiqûqî yên qanûna navdewletî ku 
çawa li kêleka pisporên dîplomasî kar kirine bibînin, nexasim ku ji 
wan ketin erkên şêwirmenidyên li dewletên xwe an jî di rêxistinên 
navdewletî da û hin ji wan jî bûne baylozên welatên xwe. Her wiha Ji 
wan  pisporan xwesteka wan ew bû lêkolîn û xwendina bendên 
qanûna navdewletî ya kevneşopî ya taybet bi têkilîyên dîplomasî û 
bi awayekî analîz an jî şirove ku têde hin nêrînên sûdwar ji bo 
pêşxistina bingeha têkilîyên dîplomasî yên li pêşîya desteyên zanistî 
yên ku bi qanûna navdewletî ra mijûl dibûn û hewldanên wan di 
nivîsandina rêgezên rêxistinkirî yên têkilîyên dîplomasî, bikar tînin, 
pêşkêş kirin. Di vê çarçoveyê da, di destpêkê da projeya qanûna 
navdewletî ya sala 1895`an li New York a taybet bi parêzbendîyan û 
taybetmenidyên dîplomasî û projeya duyemên a guhartî ya sala 
1992`an û projeya zanîngeha Harvard ya sala 1932`an a girêdayî 
mijara taybetmendî û parêzbednîyên dîplomasî. Her wiha, girîng e 
ku em balê bikişînin ser"qanûnên niştimanî yên eşkere rêgezên 
navdewletî eşkere dike û piştrast dike ku ew pê pabend bin bê ku ew 
wekî çavkanîyekî ji xwe ra dîyar bike. Lê eger ev qanûnên niştimanî 
bi bendên qanûna navdewletî ra nebûne yek, wê werin betalkirin. 
Bû nimûne, dozgerîya Inglizî li ser esasê girîngî ya wan bendên 
navdewletî ye. Pisporê hiqûqî yê fransî heman tişt kir û projeya 
komîteya guhartinê ya koma sivîl ya Fransayê ya sala 1945`an rexne 
kir, ji ber ku di madeya (101) çarçoveya parêzbendîya dîplomasî teng 
kir û ev yek wekî dijberîya rêgezên qanûna navdewletî  û bendên wê 
dît" 29. 

4-Kongre û hevpeymanên navdewletî yên taybet bi dîplomasî:  

Kongreyên navdewletî di serdemên nûjen da, roleka girîng di 
mayîndekirin û nivîsandina rêgezên taybet ên rêxistinkirina 

têkilîyên dîplomasî da lîstin, nexasim dema ku dibin hevpeymanên 
dîplomasî ku gelek dewletên ku têde beşdar li ser erê dikin. Her 
wiha, hin rêgezan ku cûdahîyên ku di wê da derdikevin ji holê 
radibin, dinivîse. Dibe ku girîngtirîn kongreyên dîrokî ku bandorên 
xwe yên pozîtîf  û eşkere hebin, kongreya Vîyeneyê ku sala 1815`an 
hate lidarxistin. Dewletên ku têde beşdar bûn gihîştin sîstemekî ya 
rêzkirina nûnerên dîplomatîk û dîyarkirina girîngîyên wan. Di 
encama kongreyê da, bayloz û nûnerên Baba ketin rêza yekemîn û 
wezîr û kesên danûstandinê din û yên wekî wan, ketin rêza duyemîn 
û yên ku di karsazîyê da ne ketin rêza sêyemîn. Her wiha, piştî 
Kongreya Vîyeneyê, Kongreya Aachen sala 1818`an da lidar ket û di 
encamê da gihîştin hevpeymaneka ku rêza çaremîn jî lê zêde bikin û 
ew jî rêza wezîrên niştecih. Piştre girîngtirîn kongreyên navdewletî 
hatin lidarxistin, kongreya têkilîyên dîplomasî ku bi serpereştîya 
Desteya Neteweyên Yekbûyî sala 1961`an hate lidarxistin û di wê 
kongreyê da gihîştin yekemîn hevpeymana navdewletî ya nûnertîya 
dîplomasî bi şaxên xwe yên cûda. Di heman demê da, "Hevpeymana 
Vîyeneyê ya têkilîyên dîplomasî ya sala 1961`an tekezî li ser rêgezên 
taybet ên şandên dîplomasî yên domdar kirin. Bi vê yekê jî kongre û 
hevpeymanên navdewletî, wekî  çavkanîyên fermî yên girîng ji bo 
birêxistinkirina rêgezên têkilîyên dîplomasî ye. Ew yekemîn 
hevpeymana navdewletî ya giştî ku doza nûnertîya dîplomasî bi 
hemû çarçoveyên xwe bi awayekî fermî, çareser kir. Lewra, 
kongreyên navdewletî ku gihîştin hevpeymanan ku tê wateya danîna 
rêgezên têkilîyên dîplomasî, wekî çavkanîyên girîng ên qanûna 
dîplomasî ne" 30. 

Şeşemîn: Rewşa qanûnî ya mafê pevguhartina nûnertîya 

dîplomasî: 

Pisporên hiqûqî yên qanûna navdewletî, lihev dikin ku rengên 
sererîya deve ya dewletê, bikaranîna mafên nûnertîya dîplomasî ye. 
Li gorî vî mafî, serwerîya dewletê digihêje dervayî sînorê xwe jî. 
Ronakbîrê ArgentinaCharles Calvo (1824-1906) dibîne ku mafê 
nûnertîya ku dewlet wekî mafê xwe di nûnertîya xwe bi rêya 
karmendên dîplomatîk û baylozan dibîne, rengê cewherî yê rengên 
serxwebûna neteweyan e. Her wiha, ew mafekî giştî di alîyê peransîb 

da, lê di alîyê rastîyê da kêm e ji ber kutu dewleteka tune ye ku 
pabendî bi avakirina şandên siyasî li derve an jî erêkirina nûneran ji 
neteweyên din di welatê xwe da, tune ye. Lewra, mafê nûnertîya 
dîplomasî bi rêkirina nûneran û erêkirina wan ji taybetmednîyên 
desthildarîya giştî ya serwerîyê ye. Lê tu dewletek tune ye ku pabend 
e ku nûnerên  dîplomatîk ên ku dewleteka din rêdike erê bike, mijar 
avakirina têkilîyên baş e û gotina maf jî ne bi wateya xwe ya teng e, 
ango gotina maf tê wateya mafekî bijartin e. Lê gelo pevguhartina 
dîplomasî jib o dewletên serbixwe pabendîyeka, an jî ji mafê dewletê 
ye ku avakirina têkilîyên dîplomasî bi dewleteka din ra ya ku 
dixwaze bi vê rêbazê xwe  nêzî wê bike, red bike?Zanyarên qanûna 
navdewletî li ser naskirina bi rewabûna ya vê redkirinê lihev dikin, 
lê dibêjin ku ev redkirin tê wateya binpêkirina erka"wêjeyî" ji 
qanûnê zêdetir. Ev nirxand dîplomatê almanî Maks 
Oppenheim(1860-1946) gihîşte vê encamê. Têkilîyên navdewletî bi 
têgihîştina xwe ya niha û piştî ku dewlet êdî di rêxisitnên cîhanî ya li 
ser esasê hevkarîya hevbeş û pêkanîna xêrwazîya hevbeş kar dikin, 
êdî pevguhartina dîplomasî hêdî hêdî nêzî pabendîyê dibe. Lê ev ne 
tê wateya ku dewlet neçar e nûnerê dîplomatîk ê dîyar erê bike, tevî 
ku redkirina wê ji nûnerê ku hatiye pêşnyazkirin bibe egerek ne 
fêmkirinê di navbera wê û dewleta ku dixwaze wî nûnerî rêbike. Ji 
alîyekî din ve jî, projeya sîstemên dîplomasî ya yekbûyî, di forma 
xwe ya resen da bikaranîna mafê nûnertîyê red nekiriye.Lê tê payîn 
ku (Komîteya Mafên Navdewletî) ya ku ji alîyê Projeya Sîstemên 
Dîplomasî ve hate danîn, di bendê yekemîn ê metnê da hate 
pêşnîyazkirin: "Eger du dewletên ku mafên wan ên nûnertîyê hene li 
ser avakirina têkilîyên dîplomasî bi awayekî domdar di navbera hev 
da lihev kirine, divê herdu dewlet şandên dîplomatîk rêbikin". Ev 
metn di bendê duyemîn ê Hevpeymana Vîyeneyê da wiha hate 
şirovekirin: "Têkilîyên dîplomasî û çandên dîplomasî bi razîbûna 
herdu alîyan, tê çêkirin". Hikûmeta Czech ya berê jî têpinîyek der 
barê vê metnê da raper kir û ragihand ku baştire di perensîba 
itîrafkirina ya hemû dewletan a mafê nûnertîyê hebê û divê 
cûdahîyên di sîstemên destûrî û qanûnî û civakî li pêşîya avakirin an 
jî domandina têkilîyên dîplomasî di navbera dewletan da, nebe 
asteng. Alîyên ku bersivê divê bidin, ragihand in ku mîna guhartina 
vê pêşnîyazê divê bi bîrxistina şertûmercên pêwîst ên mafên 



nûnertîyê were kirin. Her wiha, dibe ku bibîrxistina mîna van 
şertûmercan hinek dewlet jê nerazîbin an jî pabendbûna vî mafî 
pabendbûneka nexweş be. Lewra, kesên ku tevî kongreyê bûne, 
neketin naveroka van bendan û tenê di destpêka hevpeymanê da 
îşaret pê kirin. Ji ber vê yekê jî, Hevpeymana Vîyeneyê di mafê 
nûnertîyê da lêkolîn nekir û ev vegotin bikar neanî  31.

 

 

Her wiha,"Nepêkanîna dewletên ku beşdarî hevpeymanê bûne, wekî 
karekî ne rewa ye û divê berpirsyartîya navdewletî pêk bîne. Ev yek 
jî tê wateya ku torîya berpirsyartîya navdewletî dihêle ku qanûnên 
navdewletî yên giştî deyîne û hevpeymanên navdewletî yên taybet jî 
cihê pêkanîna piratîkê ye. Her wiha, divê girîngîya vê tîyorîyê wekîê 
beş an jî wekî garantorê rêzgirtina qanûnên navdewletî bi awayekî 
giştî û nexasim hevpeymanên navdewletî bi taybet, neyê 
mezinkirin" 32. 

Girîng e ku em bêjin şertûmercên avakirina têkilîyên dîplomatîk di 
navbera dewletan da hene û ew jî wiha ne: "Yek: Divê herdu dewlet 
peywendîdar xwedî kesayetên qanûna navdewletî bin, ji ber ku ev 
yek mijareka girînge ji bo ew kesê ku sazîyeka têkilîyên derve ava 
dike, lewra mafê avakirina şanda dîplomasî divê tenê ji kesayetê 
qanûnî ra be. Duyemîn: Divê itîrafkirin di navbera herdu alîyan da 
pêk were û divê ev itîrafkirin bi rêkirina nameyekê be an jî 
muzakereyekê be, an jî rêkirina şandeka taybet be, an jî şandina 
şanda dîplomasî ya kevn be eger ku dewleteka nûjen hate hate 
avkirin an jî hikûmeteka nû ku di encama şoreşekê an jî derbeyeka 
leşkerî, an jî derbeyeka siyasî an jî cûdabûna dewletan, pêk were. 
Sêyemîn: Di vê çarçoveyê da, divê lihevkirinek di navbera herdu 
dewletên peywendîdar çêbibe, ji ber ku itîrafkirin bi tenê têrê nake 
ku têkilîyên dîplomasî werin avakirin û rêkirina nûnerên dîplomatîk 
û erêkirina wan. Di bendê duyemîn a Hevpeymana Vîyeneyê a 
Têkilîyên dîplomasî sala 1961`an jî destek da vê mijarê" 33. 

Heftemîn: Avakirina şanda dîplomasî:  

Girîng e were gotin ku şanda dîplomasî di encama lihevkirina du 
kesayetên ji kesaetên qanûna navdewletî bi pevguhartina şandên 
dîplomasî tê avakirin û di cewherê xwe da ev lihevkirin di encama 
itîrafa herdu alîyan pêk tê.  

Du rengên şandên dîplomasîya domdar hene û dewlet di 
pevguhartina dîplomatîkên dayîm da bikar danîn û bikar tînin jî:  

Baylozxane: Mezintirîn û baştirîn şêweyên şandên dîplomasî ye, 
eger ku kesekî bayloz serokatîya wê kir û ji alîyê serokê dewleta xwe 
ve ji bo erkdarkirina li dewleteka din erê kir.  

Komîserî: Şandeka diploasmî ji asta duyemîn e, ev şande ji alîyê 
wezîrekî ku ji alîyê serokê dewleta xwe li dewleteka din tê 
erkdarkirin, tê birêvebirin. Lê asta xwe ji ya bayloz kêmtir e, tevî ku 
hemû peywirên bayloz jî digire.  

Her wiha, gelek şêweyên şandên dîplomasî hene ku navê 
komîserîyên Bilind radikin ku di navbera dewletên ku navbera wan 
da hevbendîya siyasî hene wekî Weqfa Gelên 
Birêtanîyayê(Commonwealth) an jî koma(Domino) ya fransî. Her 
wiha, komîserîya bilind jî ji alîyê komîserekî bilind ku xwedî hemû 
peywirên bayloz e û ji baylozê normal cûda ye ku tu 
daxwaznameyeka nivîskîpêşkêş nake eger ku serokê dewletê heta 
niha serokê dewleteka peywendîdar di (Commonwealth an jî 
Domino) da ye. Di heman demê da, hin şande hene ku navê şandên 
domdar ên rêxistina Neteweyên Yekbûyî radike û ev şande jî ji alîyê 
karmendekî di asta bayloz da an jî komîserîyekî ku ji alîyê serokê 
dewleta xwe da li gel Serktêrîya Giştî ya Rêxistina Neteweyên 
Yekbûyî hatiye erkdarkirin û muzakereyeka erêkirin dide wî. Ev 
şande jî erk, peywir, parêzbendî û taybetmendîyên van şandeyan û 
serokên wê, hevpeymana di navbera Neteweyên Yekbûyî û dewletên 
din da dîyar dike. Her wiha, şandeyên ku serdana rêxistiên herêmî û 
parzemînî dikin hene û ji alîyê karmendên dîplomatîk an jî 
karmendên birêveber an jî fenîyên ku erk û peywira wan, 
hevpeymanên têkildarî vê mijarê dîyar dikin, nexasim têkildarî 
mijara rêxistinkirina  parêzbendîyan û takemefan. Di heman demê 
da, şandên dîplomasî yên girîng ji serok û gelek dîplomatên û gelek 
karmendên birêveber û fenî û xizmetkaran pêk tê.  



Dewleta ku wê şandeya xwe rêbike, ew hejmara şandeyê li gorî 
derfetên xwe û li gorî têkilîyên xwe bi dewleta pêşerojê ra dîyar dike. 
Her wiha, ji mafê dewleta ku wê were erkdarkirn ku hejmara 
şandeyên dîplomasî kêm bike, eger dît ku hejmar asta xwe ya 
normal derbas kir. Di heman demê da, piranîya caran ev şande ji 
alîyê bayloz an jî dîplomatekî ku sifeta bayloz radike tê birêve birin, 
eger ku di dewleta xwe da wekî wezîrekî demkî kar dike.Navê 
baylozxane  li şanda dîplomasî di herdu hîptozên borî da tê kirin. 
Her wiha, gengaz e ku û li gorî metna benda 14 a Hevpeymana 
Vîyeneyê, şanda dîplomasî ji alîyê wezîrekî erkdarkirî an jî demkî  
were birêvebirin û bi her awayî û bê ku ew girêdayî kîjan çîneyê ye 
wekî serokê şanda dîplomasî tê erkdarkirin ku divê dewleta ku wê 
şandeya xwe rêbike, agahî bide dewleta ku wê şandeya wan serdan 
bike navê serokê şandeya xwe ya dîplomasî eşkere bike û ji mafê 
dewleta ku wê şande serdana wê bike jî, wî kesî hatiye hilbijartin erê 
bike an red bike  bê ku sedemên erdkirinê eşkere bike. Her wiha, 
gengaz e û li gorî kevneşopîya aram û kêmkirinê, dewleta ku wê 
şande serdana wê bike, mafê wê heye ku di her wextê da agahî bide 
dewleta ku şandeya xwe rêkiriye ku wê serokê şandeyê an jî 
endamekî ji şandeyê êdî kesekî nayê qebûkirin û wî kesî yekser ji 
dewleta xwe derbixe. Lê eger dewletê di demeka dîyar da, ev kiryar 
pêk neanî, ji mafê wê ye ku ew kesê ku êdî nayê qebûlkirin wekî 
kesekî bîyanî ku taybetmendîyên wê an jî parêzbendîya wî ya 
dîplomasî tune ye pê ra bide û bistîne. Di rewşên normal da, şandên 
dîplomasî yên ji alîyên dewleteka mezin an jî navîn ve  ji bo 
dewleteka din têne şandin, divê girîngîya dewleta ku şandeya xwe 
rêkiriye hebeku divê bayloz serokatîya wê şandeyê bike û ji wezîrekî 
erkdarkirî an jî gelek wezîran pêk were û hejmar guncav a 
dîplomatên pispor ên astên wan cûda hebin, her wiha divê kesekî 
leşker an jî gelek kesên leşker, nivîsgehên ku di karûbarên çandî, 
ragihandinê û bazirganî û hwd pispor bin hebin û her nivîsgehek ji 
wezîrekî erkdarkirî an jî şêwirmendekî birêveberîya wê bike. Li 
kêleka wê jî hejmareka guncav a karmendên birêveberî, nivîskar, 
karmendên darayîû sekrterîyan û pêvekên birêveberî, sekarterê 
arşîvû hejmarek ji karmendên xizmetkar ên wekî ajokarê erebeya 
ajokar, baxçevan û gelek xizmetkarên din. Her wiha, divê em jibîr 
nekin ku şandeya dîplomasî di dewleta ku wê serdana wê bike, 



cihekî xwe yê baş di paytextê da hilbijêre û ala xwe li ser wî cihî 
rabike, di heman demê da ala welatê xwe li ser cihê serokê şandeyê 
û li ser erebeya xwe jî rabike. Ji alîyekî din ve jî, cihê şandeyê, serokê 
wê û endamên wê, parêzbendî û takemafên wan ên dîyarker hene 
ku em ê behsa wan jî bikin" 34. 

Heştemîn: Destpêk û dawîya xebata endamên şandeya 
dîplomasî:  

Divê di destpêkê da em bêjin ku"Dibe ku erka nûner an jî şandê 
dîplomatîk demkî be an jî dayîm be. Şandeya demkî dema ku erka 
xwe bidawî dike, xelas dibe û bidawîbûna dema dîyarkirin ya vê 
erkê, wekî kongreyek ji hev bikeve,an jî danûstandin ku taybet 
şande ji bo wê serdan kiriye bidawî dibe, an jî doza ku sor jê ra 
hatiye dayîn çareser bibe. Di vê rewşê da, nûnerê dîplomatîk wekî 
nûner an jî nûnerekî ne normal ku peywira wî demkî ye. Ji alîyekî 
din ve jî, dema ku ji erka dîplomasî ra jî ya dayîm tê gotin, di 
naveroka xwe da jî ew demkî ye û dema wê jî normal ji sê salan heta 
şeş salan li gorî sîstema here dewletekê tê dîyarkirin û berîya wê 
dema bidawîbûnê erka şanda dîplomasî nayê dîyarkirin. Lê piranîya 
caran, di rewşên normal na jî rewşên awarte ji ber sedemên girêdayî 
kesayeta nûnerê diploasmî, an jî ji ber daxwaza dewleta ku şanda 
serdanê kiriye " 35. 

Kesên ku ji bo xebata dîplomasî jî têne hilbijartin, li gorî 
bawernameyên wan ên bilind ên girêdayî yekser bi xebata 
dîplomasî, an jî kesekî ku di çand û zimanên bîyanî yên sereke da 
pispor be. Di serdemê berê da jî, ev kes li gorî malbata xwe dihate 
hilbijartin. Her wiha, berîya ku dewlet nûnerê xwe rêbike, divê 
kurtejîyana serokê şandeya xwe tevî xebatên ku wî berê kirine, 
rewşa wî ya civakî û berhemên wî eger hebin, rêbike ji dewleta ku 
wê nûnerê xwe lê erkdar bike. Her wiha, li gorî madeya 4`an a 
Hevpeymana Vîyeneyê, ji mafê dewleta ku wê nûnerê dewleteka din 
li wir erkdar bibe, wî navî red bike. Lê dema ku erêkirin were kirin, 
ew kesayet dema ku digihêje agahî dide wê dewletê da ku 
merasîmên erkdayînê ji bo serokkomarê organîze bike. Her wiha, ev 
kesayet êdî dibe xwedî paseportekî dîplomasî ku divê tu kes nêzê 

nebe û dest bi rêwîtî û xebatê nûnerê berê bike û bi welatîyên xwe 
yên li wê dewletê ra jî bikeve nava peywendîyan. Piştre, merasîmên 
erkdayînê li pêşîya serokkomar pêk tên. Bayloz li pêşîya 
serokkomar, behsa têkilî, hevgirtin, hewldanên hevkarî û hevaltî 
dike.  

Lê dema ku erka nûnerê dîplomasî bidawî dibe, girêdayî van 
sedeman e:  

1-Sedemên girêdayî kesayeta nûner an jî nûnerê dîplomasî:  

A-Istîfakirin: Erka nûnerê dîplomasî bidawî dibe, dema ku istîfaya 
xwe radestî wezareta derve ji ber sedeman bike.  

B-Daxwaza ji bo karbesîyê:  Ev jî rewşeka normal e ji bo bidawîbûna 
erka nûnerê dîplomasî û divê xwesteka xwe ji hikûmeta xwe ra 
pêşkêş bike da ku agahîya wan bi mijarê hebê.  

C-Nûnerê dîplomasî nexweş bikeve: Eger rastî qezayekê hat an jî 
nexweşîyeka giran ku êdî nikare kar bike an jî bandorê lê bike.  

D-Mirin: Dema ku nûnerê dîplomasî dimire, erka wî jî bidawî dibe. 
Karmendê payebilind ê piştî nûner wekî demkî kar dewam dike, 
heta ku hikûmet nûnerê din hildbijêre.  

2-Sedemên ji ber dewleta xwe ya ku ew rêkiriye:  

A-Veguhistina ji bo cihekî din: Ev yek ji ber sedemên tirsa li ser 
nûnerê dîplomasî ku êdî bi rewşê ra hatibe û girîngî nade dozên  
welatê xwe ku di çavên wî da êdî bûye mijarên ji rêêzê, her wiha 
girîngîya naskirina pêşketin û bûyerên ku di welatê da dema ku ew 
ne têde bû. Her wiha, divê mayîna wî ne kêmî sê salan be, da ku 
istiqrara ya ku ji her dîplomatîk ra pêwîst e. 

B-Asta nûner an jî nûnerê dîplomasî were bilindkirin: Ev yek jî piştî 
ku asta wî tê bilindkirin, di vê çarçoveyê da dîplomatîk ji cihekî û 
pîşeyekî nû ra tê veguhastin.  

C-Dema ku nûner an jî nûnerê dîplomasî ji bo karbesîyê were 
veguhastin: Girîng e ku em bêjin dibe ku nûnerê dîplomasî di 
wexteka zû da  ji ber sedemên birêveberî an jî siyasî, ji bo karbesîyê 
were veguhastin. 



D-Bidawîkirina xizmetên  nûner an jî nûnerê dîplomasî: Ev yek di 
rewşên cûda da pêk tê, wekî guhartina serokê dewletê û hilbijartina 
serokekî ku girêdayî partîyeka nû ye û avakirina hikûmeteka dijberî 
hikûmeta berê di alîyê peransîbên siyasî an jî îdeolojîk.  

H-Ibtalkirina xebatên şandeya dîplomatîk ji ber sedemên pereyan: 
Dibe ku ibtalkirin giştî be an jî beşî be û di herdu rewşan da erka 
nûnerê dîplomasî bidawî dibe. 

3-Sedemên giştî yên bidawîbûna erka nûner an jî nûnerê 
dîplomatîk:  

A-Qutkirina têkilîyan: Ev yek ji rewşên awarte ya bidawîkirina erka 
nûnerê dîplomatîk e. Her wiha, ji mafê dewletê ye ku xebata nûnerê 
dewleteka din eger rewşeka êrişê çêbû ji alîyê din çêbû, qut bike. Di 
rewşeka aram da, qutkirina têkilîyên dîplomasî bûyereka ne ji rêzê 
ye, wekî ku dewlet bi zanebûn nûnertîya xwe ya dîplomasî li 
welatekî din digire û ji karmendên xwe dixwaze ku ji wî welatî 
derkevin. Lê di rewşeka şer da, eger dewleta ku şande hewandiye, 
hişyarî dide serok û endamên nûnertîya dîplomasî ku di demeka 
dîyar da ji welat derkevin û baylozxaneyê bigirin.  

B-Ji holê rakirina hebûna dewleta ku şandeya xwe rêkiriye û dewleta 
ku ew şande pêşwaz kiriye: Ev jî rewşeka awarte ye, bû nimûne eger 
herdu dewlet bûne yek dewlet.  

C-Ibtalkirina hebûneka menewî ya yek ji dewletan:  An dewleta ku 
şandeya xwe rêkiriye an jî dewleta ku şanda dîplomasî pêşwazî 
kiriye. Ango bi gotineka din, tevlêkirina dewletê ji bo dewleteka din. 
Ibtalkirina hebûna menewî tê wateya rakirina hebûneka ya xwedî 
serwerdî û vekişandina nûnerên xwe ji wê dewletê.  

D-Derketina şer di navbera herdu welat de: Ev bûyer piranîya caran 
dibe sedema qutkirina têkilîyên dîplomasî ya di navbera herdu 
alîyan da û girtina baylozxaneyan" 36. 

Her wiha, ji dewletan tê xwestin berîya ku serokên nûnerên xwe 
dîyar bikin, zemînekê ava bikin. Li gorî benda 4`an a Hevpeymana 
Vîyeneyê ya sala 1961`an ku zemînşertekî pêwîst e û berîya 
dîyarkirina dawî ya serokê şandeya dîplomasî pêk tê.  Di heman 

demê da, dewleta ku wê lê were erkdarkirin "Piştrast bike ku 
dewleta peywendîdar ew kesayeta wê ku tê payîn wekî serokê şanda 
dîplomatîk were erkdarkirin, erê bike. Balkêş e ku zemîn ne tê 
wateya ku mafê dewletê tune ye ku endamekî şandeyê di nav jî 
serokê şandeyê red bike, lê belê dikare mafê xwe her tim bikar bîne 
li gorî benda 9`an a Hevpeymana Vîyeneyê ye. Lê ev maf, piştî ku 
hate tevlîhevkirin bê bandor bû,egerdewleta peywendîdar 
nerazîbûna xwe li ser karûxebatê serokê şandeya berê bîne ziman, 
ne ji mafê dewletê ye ku vê nerazîbûnê red bike ji berev kiryarên 
berîya erkdarîya xwe pêk anîne.Hevpeymana Vîyeneyê jî ev 
kevneşopî di pêkêşkirina belgeyên ji bo şandên dîplomatîk xort kir û 
girîngîya wê ya dîplomasî ûmuzakereya erêkirina nûnerê dîplomatîk 
an jî xîtaba erêkirinê, wekî belgeyeka fermî ku nîşaneya sifeta kesê 
ku rakiriye dike û di bikaranîna erkên dîplomasî girigîya wê dîyar 
dibe." 37. 

Nehemîn: Kar û wezîfeya şandeya dîplomasî:  

Yekemîn: Karên şandeya dîplomasî:  

A-Karên  normal:  

1-Nûnertîya dewleta xwe di dewleteka din de: Ev jî ji karên sereke ne 
ku nûnerê dîplomatîk ku nûnertîya dewleta xwe li dewleteka din 
dike û wekî navbeyankar e û behsa daxwazên dewleta xwe dike û 
nêrîna wê şirove dike. Her wiha, biryar û daxuyanîyên nivîskî an jî 
devkî radestî wê dewletê dike.  

2-Danûstandin: Nûnerê dîplomatîk bi hikûmeta dewleta ku lê hatiye 
erkdarkirin danûsandinê dike, her wiha hevpeyman û lihevkirinê jî 
çêdike û alozîya di navbera herdu dewletan da, çareser dike.  

3-Parastina berjewendîyên taybet ên dewleta xwe di dewleta din da, 
lê di çarçoveya qanûnê da û alîkarî pêşkêşî welatîyên xwe yên li wê 
dewletê dike û parastina wan jî dike û daxwaza tawîzê ji ber zirarên 
ku dibe bigihêjin wan, dike.  

4-Çavdêrî: Nûnerê dîplomatîk hemû bûyerên siyasî û aborî bi 
rêbazên rewa kom dike û bi awayekî raporên rêxistinkirî rêdike 
wezareta derve ya welatê xwe. Lê divê karê wî ne wekî sîxûrtîyê be.  

5-Pêşxistina têkilîyên navdewletî di qadên aborî, çandî û zanistî de.  

6-Çavdêrkirina pabendîya dewleta ku lê hatiye erkdarkirin der barê 
dewleta xwe de.  

B-Karûxebatên awarte: Parastina berjewendîyên dewleteka sêyemîn, 
eger têkilî di navbera wê dewletê û dewleta ku lê hatiye erkdarkirin, 
qut bûn.  

Duyemîn:  Wezîfeyên nûnerê dîplomatîk der barê dewleta xwe û 
dewleta ku lê hatiye erkdarkirin: Parastina sirîyeta pîşeyê tevî ku 
piştre dev ji erka xwe berde û divê li bajarê ku karê xwe lê ye, ew jî 
bimîne, her wiha sazîyên dewleta ku lê hatiye erkdarkirin jî rêzê jê 
ra bigire  û bi tu kiryarên polîsî ranebe û li dijî sîstema desthildar 
dernekve. Her wiha, bi awayekî layiqî erka xwe derkeve, eger van 
wezîfeyan pêk neyîne wê wekî kesekî ku nayê xwestin were 
nirxandin.  

Dehemîn: Takemafû parêzbendîyên dîplomasî:  

Dayîna takemafû parêzbendîyan ji nûnerên dîplomatîk ra, rêgezeka 
kevneşopî ya kevn e ku ji rêgezên qanûna navdewletî ye. Dibe ku 
rêkirina nûneran bi awayekî fermî wekî nûnerên dewletên neteweyî, 
ji kiryarên yûnanistanîyan e. Baylozên ku di navbera endamên 
Weqfa Formên Bajaran bi hev dihatin guhartin, xwedî parêzbendî 
bûn. Heman kiryar li dewletên Hindistana kevn an jî li Împratorîya 
Romanîyayê hebûn. Ev kiryar êdî bûne wekî qanûn li ser esasê 
entîkî di Hevpeymana Vîyeneyê ya Têkilîyên Dîplomasî ya sala 
1961`an. Welatên ku li ser vê hevpeymanê erê kirine, dibînin ku 
kiryarên bi vî rengî wê bibin alîkar da ku têkilîyên nexweş di 
navbera neteweyan da bi pêş bikevin, tevî cûdabûna sîstemên 
destûrî û civakî. Ev nêrîn di pergrafa 3`yemîn a dîbaceya 
Hevpeymana Vîyeneyê da hate bibîrxistin û mebest ji takemaf, 
parêzbebdî û rewşên awarte yên dîplomasî li gorî hevpeymana borî, 
armanc ne pêkanîna sûdmendîyên kesayetî ye, lê belê garantîya 
mekanîzmeya çalak a erkên şandên dîplomasî ye ya ku nûnertîya 
dewletan dike. Her wiha, dîplomatîk xwedî parêzbendîyên dozgerî 
ne yên derbarê dozgerîya cinayî, sivîlî û birêveberî yên dewleta lê 
hatiye erkdar kiriye. Lê tevî yekê jî, ji mafê dewleta ku ew şandine jî 
van awarteyan ibtal bike. Di heman demê da, dîplomatên xwedî 



parêzbendîyên dozgerî li dewleta ku li hatiye erkdarkirin, lê li 
dewleta xwe jî ji dozgerî nafilite" 38. 

Parêzbendî tenê wêneyek ji wêneyên dilnizmîya navdewletî ye, ango 
alîgirên vî nêrînê ku parêzbendîyên rêgezên xwedî cehwerên qanûnî 
tune ye, lê belê bingehên qanûnî yên parêzbendîyan xwe dipsêre 
qanûna navdewletî. 

Gelek tîyorî der barê vê mijarê da derketin:  

Tîyorîya berfirehîya herêmî:  

Nûnerê dîplomatîk û avahîyên şanda dîplomasî nakevin nava 
branşên herêmî ya dewleta ku şande têde ye, ji ber ku nûner dev ji 
welatê xwe bernedaye û cihê şanda dîplomasî wekî beşekî ji mal û 
milkên dewleta ku ew rêkiriye û girêdayî serwerîya wê ye.  

Girîngtirîn rexneyên ku li dijî vê tîyorîyê derketin wiha ne:  

1-Pêkanîna qanûn û sîstemê di nava hûndirê avahîyên şandên 
dîplomasî.  

2-Eger di hûndirê avahîya şanda dîplomasî da sûcek çêbû, wê ne 
dadgeha welatê ku şanda xwe rêkiriye destwerdan bike, lê belê wê 
dadgeha dewleta ku şande pêşwaz kiriye destwerdan bike,ne şertê 
ku yê ku hatiye kuştin xwedî kîjan nasname ye.  

3-Eger kûjer berê xwe da avahîya şanda dîplomasî, dewleta ku şande 
pêşwaz kiriye neçar ku tedîbîrên taybet bikar bîne, da ku wan 
kûjeran bigire û dibe ku serokê şandeyê ji hêzên desthildarîyê 
bixwaze ku destwerdan bikin da ku kûjer rawestînin.  

Tîyorîya sifeta nûnertîyê:  

Nûnerê dîplomatîk nûnertîya dewlet û serokê xwe dike, her wiha 
xwedî parêzbendî û takemafîyên dîplomasî ye. Di heman demê da, 
endamên ji branşên dozgerîya dewleta ku şande têde bicih bûye, li 
gorî qanûna navdewletî efûkirina dewleta wî û serokê wê ye. Lê ev 
tîyorî girîngîya xwe di dema niha da winda kiriye, ji ber ku têrê nake 
ku parêzbendîyên cûda şirove bike.  

Tîyorîya berjewendîyên erkê:  

Ev tîyorî nûjen e û qedexe dike ku nûnerê dîplomatîk parêzbendî û 
takemafan bistîne da ku bi erka xwe rabe. Ev tîyorî baştirîn tîyorî ye 
ku parêzbendî xwe bispêrin wê. Rêxistinên navdewletî jî pêwîst e li 
gorî hevpeymanên ku dewletên endam li ser erê kirine tevbigere. 
Her wiha, ev yek ji baştirîn tîyorî ye ku wekî bingeh ji bo 
parêzbendîya were girtin û asta wê dîyar dike. Di heman demê da, ji 
taybetmendîyên vê tîyorîyê ew e ku sînorekî ji parêzbendîya dozgerî 
ra datîne, lê bi şertê ku ne li dijî erka yekser a dîplomasîyê ye. Lê 
kêmasîya wê ew e ku şandên dîplomasî xwedî parêzbendîyên 
dozgerî ne tenê li dewleta ku lê hatine erkdarkirin, lê ew parêzbendî 
li dewleteka din tune ye tevî ku berê xwe dide cihê kar.  

Cûreyên parêzbendî û takemafan:  

Yekemîn: Parêzbendîyên girêdayî avahîya şandeya dîplomasî:  

1-Parêzbendîya avahîya şanda dîplomasî: Avahî an jî beşekên ji avahî 
û erdên girêdayî wê ku ji bo armancên şandeyê têne bikaranîn ku 
xwedîyê xwe kî dibe bila bibe û di nav wan da jî cihê serokê şandeyê.  

2-Mafê penabertîyê: Mafê parastinê ya polîsê herêmî ji kesayetên ne 
girêdayî serokê şanda dîplomasî ra tê dayîn û mebest jê jî mafê 
penabertîya siyasî ye  ku berê xwe dide avahîya şanda dîplomasî ya 
bîyanî li dewletê û penabertîya dîplomasî ji ew kesê ku revîyaye tê 
dayîn bi şertê ku ew dewlet serwerîya xwe Ii ser bike.  

Şertûmercên penabertîya siyasî çi ne:  

1-Penabertîya siyasî tenê di rewşên pir awarte da tê erêkirin. 

2-Divê nûnerê dîplomatîk yekser agahî bide desthildarîya herêmî an 
jî dewleta  ku penaber jê hatiye.  

3-Ji mafê hikûmeta wî ye ku di demeka nêz da wî bixwaze û ji mafê 
nûnerê dîplomatîk e ku garantîya bixwaze da ku derketina penaber 
bi awayekî aşitîyane ji welat misoger bike.  

4-Qedexe ye ku penaberê siyasî di dema hatine xwe da bi kiryarên li 
ewlekarîya giştî xerab dike, rabe.  

5- Hikûmeta penaberê siyasî ne pabendî tu lêçûnên penabertîya wî 
ye.  

3-Parastina arşîva şanda dîplomasî û belgeyên wê:  



Parêzbendîya  arşîv û belgeyên şanda dîplomasî wekî 
parêzbendîyeka bi serê xwe serbixwe ye, ne girêdayî parêbendîya 
cihê wê ye. Tevî ku parêzbendîya cihê şandeyê heta astekê parastina 
belge û arşîv dike jî, tevî vê yekê jî divê di her rewşê da ev arşîv û 
belge werin parastin. Hêjayî bibîrxistinê ye ku parastina arşîv û 
belgeyan, parastineka serbixwe ye û di rewşên şerên çekdarî an jî 
qutkirina têkilîyên dîplomasî yên di navbera herdu welan da jî, ev 
mafê parastina arşîv û belgeyan dimîne.  

4-Ifakirina darayî:  

Ev ifakirina darayî ji alîyê pisporên qanûnî ve tê itîrafkirin. Her 
wiha, kevneşopîya navdewetlî jî ferman dide ku avahîya şanda 
dîplomasî û cihê mayîna serokê wê, her wiha nûnerên dîplomatîk ji 
hemû cûreyên budceyan têne ifakirin. Her wiha, ifakirina daravayî  
di vê bendê da hate bibîrixstin, lê budce di rewşeka ku li gorî 

qanûna dewleta ku lê dimîne ne derbasdar e……. 

Duyemîn: Parêzbendî û hêsankirina kar û xebata şandeyê:  

1-Azadîya peywendîyan:  

Ji erkên şanda dîplomasî ew e ku dewleta ku lê hatine erkdarkirin  
garantîya peywendîyan bi awayekî tam ji wan ra were misogerkirin, 
da ku peraspektîfên hikûmetên xwe werbigirin û agahîyan ji 
hikûmetên xwe ra rêbikin. Şandên dîplomasî pêwîstîya wan bi her 
tim bi peywendîyan bi hikûmetên xwe ra hene û perensîba azadîya 
peywendîyan, peransîbekî kevnşop e ku dewleta ku şande têde 
hatiye erkdarkirin azadîya peywendîyan ji wan şandan ra hêsan 
bike, da ku xebatên fermî pêk bînin. Armanca sereka ya peransîba 
azadîya peywendîyan, ji bo pêkanîna xebatên fermî ye ew jî 
dabînkirina parastina qanûnî ya pêkanîna erkên dîplomasî ye û 
peydakirina şertûmercên van erkan in.  

Parêzbendîya çenteyê dîplomasî û yê ku çente bi wî re:  

A-Parêzbendîya çenteyê dîplomasî: Pakêtên postan in ku nîşaneyên 
derve bi wan ra hene ya ku fermîbûna wê dîyar dike.  

B-Parêzbendîya kesê ku çenteyê dîplomasî radike: Mebest ew 
kesayetê ku çente radike, ji alîyê hikûmeta xwe vet ê erkdarkirin û 



ew berpirsê parastina çenteyê dîplomasî ye û berpirsê veguhastina 
wê bi awayekî madî an jî devkî.  

Yazdemîn: Imtîyazat û parêzbendîyên nûnerê dîplomatîk:  

Yekemîn: Azadîya kesayetî ya nûnerê dîplomatîk: Tê wateya 
parastina nûnerê dîplomatîk ku kesayeta wî rastî êrişekê neyê û 
parastina wî ji dijminan û garantîya zadîya wî ya kesayetî, çênabe ku 
were ragirtin an jî were girtin.  

Duyemîn: Azadîya veguhastinê: Ji mafê nûnerê dîplomatîk e ku di 
hûndirê dewleta ku lê hatiye erkdarkirin bigere û divê ew dewlet 
garantîya azadkirina veguhastina hemû endamên şanda dîplomasî 
bide, lê bi şertê ku qanûnên xwe yên der barê herêmê qedexe di ber 
çavan ra derbas bike.  

Sêyemîn: Parêzbendîya dozgerîyê: Jê parêzbendîya dozgerî ya sivîl 
ku nûnerê dîplomatîk xwedî parêzbendîyeka dozgerî sivîl li dozan e 
ku çavkanîyeka pabendîya wê hevpeymanek be.Mebest ji 
parêzbendî û ifaya nûnerê dîplomatîk ji dozên sivîl ên ku li dijî wî 
hatine vekirin, ew e ku dadgehên dewleta ku têde hatiye erkdarkirin 
nikare wî bibin dadgehê ji ber ku deynên xwe nedaye. Dozên 
avahîyan: Nûnerê dîplomatîk nikare bi hinceta parêzbendîya 
dozgerî di dozeka dîyarker da xwe bide alî, di nav da jî dozên 
milkîyeta taybet a bi pereyan a li herêma dewleta ku lê hatiye 
erkdarkirin. Dozên girêdayî mîras û wesîyetê: Awartbûna dozên 
mîrasê ji parêzbendîyê nedihate naskirin, lê komîteya qanûnî ev 
awartebûn derbasî projeya xwe kir, ji ber girêdayî veguhastina 
wesîyet û birêveberirina wê bo qanûnên cihê avahî û xwe têkçûna 
mafan bê têkilî xwe dide alî. Lê dozên girêdayî bikaranîna pîşeyên 
azad an jî bazirganî, eger karê ku nûnerê dîplomatîk pê radibe ne 
girêdayî erka xwe ya fermî ye, di vê rewşê da takemaf wî jê têne 
standin, lê egerbi xebatên bazirganî rabû, wê demê kelûpel, pere û 
deynên cûda, nakokî û dozên li dijî wî hatine vekirin, hemû ji erkên 
dadgehên herêmî ne.  

Lê der barê efûkirina ji dozên cinayî, nûnerê dîplomatîk tevî ku asta 
wî çi be, ji dozgerîya cinayî ya dewleta ku têde hatiye erkdarkirin, tê 
efûkirin. Lê, ferdên malbata wî rastî qanûna cinayî têne, eger ku wî 
sûcek li dewleta ku lê hatiye erkdarkirin, kiriye. Nehatine nûnerê 



dîplomatîk ji dozgerîyên cinayî ra, ne tê wateya ku kesek nikare 
dozekî li dadgehên dewleta ku lê hatiye erkdarkirin, vebike.  Her 
wiha, divê nûnerê dîplomatîk bi ti sûcan ranebe ku wê qanûn wî 
ceza bike û divê rêzdarî ji qanûn û sîstema dewleta ku lê hatiye 
erkdarkirin, bigire. Eger, nûnerê dîplomatîk bi zanebûn qanûnên 
cinayî binpê kir, wê demê wê li gorî qanûnê were cezakirin û agahî ji 
hikûmeta wî ra tê şandin.  Eger kûjer yek ji endamên şandeya 
dîplomasî be, parêzbendî li ser wî tê rakirin an jî ji dadgehê ra tê 
veguhastin an jî tê vekişandin. Lê eger nûnerê dîplomatîk sûcekî 
xeternak kir, ji wê herêmê tê qewitandin.  

Rêbazên ku divê werin bikaranîn da ku nûnerên dîplomatîk 
berpirsyarîya xwe pêk bînin wiha ye: Divê dev ji parêzbendîya 
dozgerîyê berde û vegerê dewletak u bi navê wê xebatên şanda 
dîplomasî dike û vê yekê bi daxuyanîyeka serokê şandeyê pêk bîne. 
Her wiha, ji mafê karmendê dîplomatîk e ku dev ji parêzbendîyê 
berde heta ku hikûmeta xwe erê bike.  

Devjêberdana parêzbendîya dozgerî ya bi nûnerê dîplomatîk ra ku 
dewleta wî daye wî, wiha ye:  Ji mafê dewleta nûnerê dîplomatîk 
erkdar kiriye parêzbendîya dozgerî ji nûnerên dîplomatîk li gorî 
madeya 37`an bistîne. Her wiha, ev standin divê di her rewşê da, bi 
awayekî eşkere be. Parêzbendî jî wekî takemaf dewletê ya ku 
şandeya xwe rêkiriye û ji bo berjewendîyên wê ye, nûnerê 
dîplomatîk nikare bi îradeya xwe ya kesayetî dev ji vê parêzbendîyê 
berde. Devjêberdana parêzbendîya dozgerî li ser esasê dozeka sivîl 
an jî birêveberî, ne tê wateya devjêberdana parêzbendîyê li gorî 
pêkanîna biryara dadgehê, lê belê di vê rewşê da devjêberdaneka 
serbixwe ye. Her wiha, eger dozek ji alîyê kesekî ku ew jî xwedî 
parêzbendîya dozgerî ye hate vekirin, çênabe ku nûnerên 
dîplomatîk xwe bi parêzbendîya dozgerî girê bidin. Di heman demê 
da, ne ji mafê nûnerê dîplomatîk an jî kesekî ku xwedî parêzbendîyê 
ye eger dozek hate vekirn, bi hinceta parêzbendîya dozgerî li dijî vê 
dozê derkevin. Di heman demê da, eger nûnerê dîplomatîk dixwaze 
dozekê li dadgeha herêmî vebike, divê destpêkê hikûmet li ser 
rawestandina parêzbendîya wî erê bike, da ku rê li pêşîya ihtimalên 
din were girtin. Her wiha, mirov dikare dozekê li nûnerê dîplomatîk 
li dadgehên welatê wî vebike, ji ber ku nûnerê dîplomatîk tenê li 
dadgehên welatê xwe, dikare dozên sivîlî li dijî wî werin vekirin û 



kesê ku dixwaze dozê vebike divê berê xwe bide dadgeha paytexta 
dewleta nûnerê dîplomatîk, lê tenê eger nûnerê dîplomatîk ragihand 
ku cihê mayîna wî li bajarekî din û bi belge ev yek isbat kir 39. 

Duzdemîn: Rewşa nûnerê dîplomatîk der barê dewletên din:  

Nûnerê dîplomatîkdema ku di welatekî ra derbasî cihê karê xwe 
dibe yan jî vedigere welatê xwe, parêzbendîyeka wî ya dawî an jî 
demkî heye. Dewleta sêyemîn jî parêzbendîyeka kesayetî û 
parêzbendîyên din, da ku garantîya çûyîn û hatine ya her nûnerekî 
dîplomatîk ku pasaporta xwe radike, misoger bike. Ev biryar li ser 
hemû ferdên malbata wî derbasdar e. Her wiha, ne ji mafê dewleta 
sêyemîn e ku di van rewşan da, çûyîn û hatine karmendên 
birêveberî, fenî û xizmetkaran û ferdên malbatên wan, asteng bike. 
Her wiha, dewleta sêyemîn hemû nameyên fermî yên ku di herêma 
wê ra derbas dibin, di nav da nameyên bi sembol an jî şîfre, azadîya 
tevgerê û parastina wan, dabîne dike.  

Ji alîyekî din ve jî, "Bergrafa H ji madeya yekemîn a Hevpeymana 
Vîyeneyê ya sala 196`an, nûnerê dîplomatîk wekî serokê şandeyê an 
jî yek ji karmendên dîplomatîk binav kir. Her wiha, li gorî madeya 
29`an a heman hevpeymanê, pîrozîya nûnerê dîplomatîk parastî ye 
û bi tu awayî destûr nayê dayîn ku were girtin. Her wiha, divê 
dewleta ku lê hatiye erkdarkirin, bi awayekî rêzdarî bi wî ra bide û 
bistîne û hemû tedbîrên guncav da ku êrişek li dijî kesayeta wî yan jî 
lidijî azadî û rûmeta wî, çênebe. Her wiha, li gorî madeya 31`an a 
heman hevpeymanê, nûnerê navdewletî derbarê dozên cinayî yên 
dewleta ku lê hatiye erkdarkirin, ew xwedî parêzbendî ye. Li ser vî 
esasî, divê nûnerê dîplomatîk li pêşîya dozgerîya cinayî ya dewleta 
ku lê hatiye erkdarkirin nesekine, tevî ku sûc girêdayî kesayeta wî be 
û tu têkilîyên xwe bi xebata wî ya dîplomasî tune be. Ji ber ku 
parêzbendîya dîplomasî di nava xwe da hemû sûcên ku nûnerê 
dîplomatîk pêk tîne, ku girêdayî karê xwe yê dîplomatîk be an jî 
girêdayî jîyana wî ya taybet be dihewîne, her wiha tevî ku bi çav hate 
dîtin dema ku sûc pêk tîne an jî nehate dîtin. Her wiha, li gorî vê 
parêzbendî, divê kesayeta nûnerê, mala wî û cihê karê wî, were 
parastin. Di heman demê da, çênabe ku nûnerê dîplomatîk were 
girtin an jî were ragirtin an jî were dadgehkirin an jî li pêşîya 

dadgeha dewleta ku lê hatiye erkdarkirin şehada xwe biked(M22, 30, 
31 ji Hevpeymana Vîyeneyê 1961). Lê parêzbendîya dîplomatîk, ne tê 
wateya ku nûnerê dîplomatîk ji cezaya giştî xelas dibe, lê mafê ya 
dadgeha dewleta xwe ye ku wî darzîne, ne mafê dewleta ku lê hatiye 
erkdarkirin. Lê der barê, dozgerîya sivîlî û birêveberî, nûnerê 
dîplomatîk xwedî parêzbendî ye, ji bilî van rewşan, a yekemîn : 
Dozên dîyarker ên girêdayî pereyên malûmilkên taybet ên li 
herêma dewleta ku lê hatiye erkdarkirin, ………………….. 

A duyemîn: Dozên girêdayî mîras û wesîyetan, ku wekî birêveber an 
jî mûdir an jî mîrasekî an jî weyisî, ……..………Sêyemîn:  Dozên 
girêdayî xebatên pîşeyî an jî bazirganî li dewleta ku lê hatiye 
erkdarkirin dike ji dervayî erkên fermî(madeya 31`an a Hevpeymana 
Vîyeneyê). Lê eger, nûnerê dîplomatîk ji hemwelatîyên dewleta ku lê 
hatiye erkdarkirin an jî cihê mayîna wî ya domdar e, tenê 
parêzbendîya dozgerî û parastina kesayetî li gorî xebatên ku fermî 
ku pê radibe digire, eger ku dewleta ku lê hatiye erkdarkirin hin 
imtiyaz û parêzbendîyên din nedane wî(Madeya 1/38 ji Hevpeymana 
Vîyeneyê). Hêjayî gotinê ye ku parêzbendîya dîplomatîk tenê ya 
endamên şandên dîplomasî ye, ji mafê Dozgerîya Giştî ya welatê ku 
lê hatiye erkdarkirin, li peyî şirîkên nûnerên dîplomasî ……….bikeve. 
Tevî ku sûc di avahîya şanda dîplomasî da hatiye kirin. Bi gotineka 
din, ev parêzbendî kesayetî ye û ne girêdayî kesekî din e, ev yek jî li 
gorî kevnşopî û hevpeymanên navdewletî ye. Ev parêzbendî ji dema 
derbasbûna nûnerê dîplomatîk derbasî herêma dewleta ku lê hatiye 
erkdarkirin an jî dema ku wezareta derve an jî wezaretên din 
ragihandin ew li herêma dewleta ku lê hatiye erkdarkirin, destpê 
dike. Ev parêzbendî jî bidawîbûna erka nûnerên dîplomatîk û 
derketina wî an jî bidawîbûna dema derketina wî, xelas dibe. Her 
wiha, nûnerê dîplomatîk ji vê parêzbendîyê li dewleteka sêyemîn ku 
têde dimîne heta ku li dewlete din tê erkdarkirin an jî ji wê dewletê 
vedigere, sûd werdigire(Madeya 39 û 40 ji Hevpeyamana Vîyeneyê 
ya sala 1961`an)" 40. 

Sêzdemîn: Kesayetên ku imtiyaz û parêzbendîyên dîplomatîk 

digirin:  

Parêzbendî di ziman de: Resenîya parêzbendî parastin e, lewra 
gotin: Bajarê parêzbendî, mertla parêzbendî û parêzbendîya 
parlamentoyê: "Ev têgeh li ser gelek garantîyên ku di destûrê da 
hatiye gotin, da ku endamê parlamentîyê were parastin û 
serxwebûna wî were piştrastkirin, da ku bikaribe erka xwe di 
nûnertîya gel da rabe û parastina berjewenidyên gel bike. Bû 
nimûne, ji ber nêrînên endamekî parlamentoyê di karê 
parlamenteyê da da, çênabe ku were lêpirsînkirin".  Her wiha, 
serokê şandeyê, şêwirmend û sekertarîya xwedî parêzbendî ne. Her 
wiha, endamên ferdên malbatên hemû xwedî imtiyazat û 
parêzbendîyan in, ji bilî nûnerê dîplomatîk ê ku cinsîya dewleta ku 
lê hatiye erkdarkirin bi xwe ra radike. Her wiha, hemû karmendên 
birêveber, fenî û endamên malbata wan ên ku ne hemwelatîyên 
dewleta ku lê hatine erkdarkirin an jî her tim li wir dimînin. Di 
heman demê da, karmendê birêveberî û fenî ji dozgerîyên sivîl û 
birêveberî yên dewleta ku lê hatiye erkdarkirin tenê ji bo karûxebata 
fermî, xwedê parêzbendî ne. Her wiha, karmend, birêveberî û fenî, li 
pêşîya dozgerîyên cinayî yên taybet bi xebatên fermî an jî taybet, 
xwedî parêzbendî ne. Di heman demê da, karmendê birêveberî ji 
dayîna gomrikê ji bo kelûpelên derbas dike, tê xelaskirin. 

Her wiha, hemû endamên  şanda dîplomasî der barê parêzbendîya 
wan di dema ku di erka xwe da radibin, distandin. Ji dayîma 
budceyan têne xelaskirin, lê bi şertê ku ne tenê dewleta ku lê hatiye 
erkdarkirin an jî ku her tim li wir dimîne. Xizmetkarên şanda  
dîplomasî jî ji dayîna budceyan xelas dibin, lê bi şertê ku ne tenê 
dewleta ku lê hatiye erkdarkirin an jî ku her tim li wir dimîne. Di 
heman demê da, endamên ferdên malbata nûnerê dîplomatîk xwedî 
imtiyazat û parêzbendî ne, lê bi şertê ku ne hemwelatîyê dewleta ku 
lê hatiye erkdarkirin. Lê kî ne endamên malbata nûner nehate 
dîyarkirin, ev biryar ji her dewletekê ra hate dayîn ku dîyar bike ku 
kîjan endamên malbata nûner in" 41. 

 

 

Jêder:   

